
ᑭᑎᒑᕐᔪᖕᒥᐅᓂ ᐃᓕᑕᕆᔭᐅᓯᒪᔪᑦ ᐅᖃᐅᔾᔨᒋᐊᖅᕈᑎᓕᐊᑦ - ᑎᑎᕋᖅᑕᐅᓵᖅᓯᒪᔪᑦ 

  

ᑕᐃᒪᓕ ᐃᓕᑕᕆᔭᐅᓯᒪᓪᓗᑎᒃ ᐅᖃᐅᓯᐅᓯᒪᔪᓂᒃ ᐃᓄᖕᓄᑦ ᐊᓛᔅᑲᒥᐅᑕᓄᑦ, ᑲᓇᑕᒥᐅᑕᓄᑦ, ᐊᑯᑭᑦᑐᕐᒥᐅᑕᓄᑦ ᑲᓛᖡᑦ 
ᓄᓇᖓᓐᓂᒃ ᐊᒻᒪᓗ ᑦᓱᑳᑦᑲᒥᐅᑕᐅᓄᑦ,  ᑕᐃᑲᓂ 12−ᒋᓕᖅᑕᖓᓐᓂᒃ ᑕᒪᕐᒥᒃ ᑲᑎᒪᕐᔪᐊᕐᓂᖏᓐᓂ ᐃᓄᐃᑦ ᓄᓇᕐᔪᐊᑦ 
ᐅᑭᐅᖅᑕᖅᑑᓂᓕᒫᖓᓂᒃ ᑲᑎᒪᔨᖏᑦ (ᐊᐃᓯᓰᒃᑯᑦ) ᔪᓚᐃ 21-24, 2014-ᒥ ᐃᓅᕕᖕᒥ, ᑲᓇᑕᒥ, ᐊᒻᒪᓗ ᐃᓱᒪᒋᔭᐅᓂᖏᓐᓄᑦ 
ᑲᑎᒪᕐᔪᐊᕐᓂᖏᓐᓂᒃ ᐅᑯᐊ, 
 

ᐅᑭᐅᖅᑕᖅ’ᑐᒥ ᓯᕗᓂᑦᑎᓐᓄᑦ  

 

ᓇᓗᓇᐃᖅᓯᒋᐊᒃᑲᓐᓂᕈᑕᐅᓂᕐᒧᑦ ᐃᓄᐃᑦ ᑕᐱᕆᖕᓂᖏᓐᓂᒃ ᓄᓇᖃᕐᓂᖏᓐᓂ ᑕᒪᐃᓐᓄᑦ ᐅᑭᐅᖅᑕᖅᑐᒥ ᐃᓄᐃᑦ 
ᓄᓇᖁᑎᖏᓐᓂᒃ ᑕᐃᒪᖓᓕᒫᑦᑎᐊᖅ, ᑕᐃᒫᒡᓗ ᐃᓕᑕᕆᔭᐅᓯᒪᓪᓗᑎᒃ ᓄᓇᕐᔪᐊᑉ ᐅᑭᐅᖅᑕᖅᑑᓂᖓᓂᒃ ᐃᓄᐃᑦ 
ᐃᓕᑕᕆᔭᐅᓯᒪᔪᓂᒃ ᐅᖃᐅᔾᔨᒋᐊᕈᑎᖏᑦ ᓇᓗᓇᐃᖅᓯᓂᕐᒧᑦ ᓄᓇᖁᑎᖃᕐᓂᕐᒥᓂᒃ ᐅᑭᐅᖅᑕᖅᑐᒥᒃ; 

ᖁᕕᐊᓲᑕᐅᓂᖓᓄᑦ; ᐃᓄᐃᑦ ᓴᖏᔪᒻᒪᕆᖕᓂᒃ ᐃᓕᖅᑯᓯᖃᐃᓐᓇᕐᓂᖏᓐᓄᑦ, ᓴᕿᑎᑦᑕᐅᓯᒪᓂᑰᔪᓂᒃ ᐊᑯᓂᕐᔪᐊᒻᒪᕆᒃ 
ᐃᓅᖏᓐᓇᕐᓂᕐᒥᓄᑦ ᑕᒫᓂ ᐅᑭᐅᖅᑕᖅᑐᒥ ᐊᖏᕐᕋᕇᓐᓇᖅᑕᖏᓐᓂ, ᑕᐃᒫᒃ ᐃᓅᓇᓱᐊᕐᕕᒌᓐᓇᖅᑕᒥᓂᒃ, 
ᐊᔪᕈᓐᓃᕐᕕᒋᓯᒪᔭᒥᓂᒃ, ᓇᓂᓯᕙᓪᓕᐊᖏᓐᓇᕐᓂᖅ ᐊᒥᓱᓂᒃ ᐊᔾᔨᒌᖏᑦᑐᓂᒃ ᐋᕿᒋᐊᕈᑎᒃᓴᒥᓂᒃ ᐊᕙᑎᖓᑕ 
ᐊᓯᔾᔨᖅᐸᓪᓕᐊᓂᖓᓄᑦ, ᓴᖏᓂᖅᑖᕈᑕᐅᒋᐊᒃᑲᓐᓂᖅᓯᒪᔪᓂᒃ ᐅᕙᑦᑎᓐᓄᑦ ᐃᓕᑕᕆᔭᐅᓯᒪᓂᕐᒧᑦ ᓴᖏᓂᖃᕐᓂᕐᒧᑦ ᐊᒻᒪᓗ 
ᐊᔪᖏᓐᓂᖃᕐᓂᕐᒧᑦ ᐃᓄᖁᑎᒋᔭᐅᔪᓄᑦ;  

ᐱᔫᒥᓴᒃᓯᒪᓂᖏᑦ ᐱᑕᖃᕈᑕᐅᓂᖏᓐᓄᑦ ᐊᒻᒪᓗ ᓴᖏᓂᖃᕐᓂᖏᓐᓄᑦ ᑭᑎᒑᕐᔪᐃᑦ, ᐱᐅᓯᑐᖃᕐᒥᓂᒃ 
ᐊᕐᕙᓐᓂᐊᕐᕕᕕᓂᑐᖃᖓᓐᓂᒃ ᓄᓇᓕᒃ ᐊᒻᒪᓗ ᑲᑎᕝᕕᐅᖏᓐᓇᖅᐸᓚᐅᖅᑐᖅ ᐃᓄᖕᓄᑦ ᐃᓅᖏᓐᓇᕐᓂᖏᓐᓂᒃ, 
ᐃᖃᐃᑎᒋᐊᕈᑕᐅᕗᑦ ᐊᑕᖃᑎᒌᖕᓂᖏᓐᓄᑦ ᑕᐃᔅᓱᒪᓂᐅᓕᖅᑐᖅ, ᒫᓐᓇᐅᓕᖅᑐᖅ ᐊᒻᒪᓗ ᓯᕗᓂᒃᓴᐅᓂᐊᖅᑐᒥ; 

ᐊᐅᓚᔨᔭᐅᓂᖓᓄᑦ; ᓯᕗᓪᓕᕐᒥᒃ ᐃᓄᐃᑦ ᑲᑎᒪᔭᕆᐅᓚᐅᕐᓂᖏᓐᓂᒃ ᓄᓇᕐᔪᐊᓕᒫᒥ ᐅᑭᐅᖅᑕᖅᑐᒥᐅᑕᐃᑦ 
ᑲᑎᒪᔾᔪᑎᖃᓚᐅᖅᓯᒪᓂᖏᑦ ᐊᓛᔅᑲᒥ ᑕᐃᔅᓱᒪᓂ 1977-ᖑᑎᓪᓗᒍ, ᑕᐃᓐᓇ ᐄBᐃᓐ ᕼᐋᑉᓴᓐ, ᐊᖓᔪᒃᓯᖅ, ᖃᐃᖁᔨᓚᐅᖅᓯᒪᖕᒪᑦ 
ᐃᓄᖕᓂᒃ ᓇᑭᑐᐃᓐᓇᑦᑎᐊᖅ ᐅᑭᐅᖅᑕᖅᑑᓂᕐᒥᒃ, ᐱᓕᕆᖃᑎᒌᒎᓐᓇᕐᑯᓪᓗᒋᑦ  ᑐᓴᖃᑦᑕᐅᑎᔪᓐᓇᕐᓂᐊᕐᒪᑕ ᐊᕕᒃᑐᖅᓯᒪᓂᖏᑦ 
ᑕᐃᒃᑯᓂᖓᑦᓴᐃᓐᓇᖅ ᐊᑐᖃᑦᑕᖅᓯᒪᔭᖏᓐᓂᒃ, ᖁᕕᐊᓲᑎᖃᕈᓐᓇᕐᓂᖏᓐᓂᒃ ᓴᖏᓂᕐᒥᓂᒃ ᐊᒻᒪᓗ ᑕᐱᕇᒍᓐᓇᕐᓂᖏᓐᓂᒃ 
ᐃᓄᐃᑦ, ᐊᒻᒪᓗ ᐱᓇᓱᐊᖅᑐᐃᓐᓇᖁᓪᓗᒋᑦ ᑐᑭᓕᐅᖅᑎᐅᖁᓪᓗᒋᓪᓗ ᑕᒪᐃᓐᓂᒃ ᑲᑎᖓᓂᒃᑯᑦ ᐃᓚᒌᒍᓐᓇᕐᓂᕐᒥᓂᒃ 
ᓄᓇᕐᔪᐊᕐᒥᐅᑕᓂᒃ ᖃᓄᐃᓕᐅᖅᑎᐅᖃᑕᐅᔪᓐᓇᕐᓂᕐᒧᑦ;  

ᑕᐅᑐᒐᖃᕐᓂᖅ ᓯᕗᓂᒃᓴᐅᔪᓐᓇᕐᓂᕐᒥᒃ ᐃᓄᐃᑦ ᓴᕿᑎᑦᑎᔪᓐᓇᕐᓂᖏᓐᓂᒃ ᐊᒪᓗ ᐊᕙᑎᖃᖅᑎᑦᑎᔪᓐᓇᕐᓂᖏᓐᓂᒃ 
ᓴᕿᐅᒪᑎᑦᑎᔪᓐᓇᕐᓂᐊᖅᑐᓂᒃ ᓯᕗᓪᓕᑐᖃᐅᓂᖏᓐᓂᒃ ᕿᑎᐊᓃᓐᓂᖏᓂᓪᓗ ᐃᓄᐃᑦ ᑭᓇᐅᔭᓕᐅᕈᑎᒃᓴᓂᒃ, 
ᐃᓄᓯᓕᐅᕈᑎᒃᓴᓂᒃ, ᐊᕙᑎᖏᓐᓂᓗ ᖃᓄᐃᖏᓐᓂᖅ ᓯᕗᓪᓕᐅᓂᖏᓐᓂᒃ ᐃᓄᐃᑦ ᒪᓕᒃᑐᓂᒃ, ᐃᓄᐃᑦ ᐃᓕᖁᓯᖏᓐᓂᒃ ᐊᒻᒪᓗ 
ᐃᓄᐃᑦ ᐱᒻᒪᕆᐅᑎᑕᖏᓐᓂᒃ ᐃᓄᐃᑦ ᓄᓇᖏᓂ ᑕᐃᒪᓂ;  

ᐃᓕᑕᕆᔭᐅᓂᖏᓐᓄᑦ ᑕᐃᒃᑯᐊ ᖃᓄᐃᖏᑦᑎᐊᖅᑐᑦ ᐃᓄᐃᑦ ᕿᑐᖓᖏᑦ ᒪᒃᑯᒃᑐᓪᓗ ᐊᒥᓱᕈᖅᐸᓪᓕᐊᓂᖅᐹᖑᓂᖏᓐᓂᒃ 
ᓄᓇᖏᓐᓂ ᐊᒻᒪᓗ ᐃᓚᒌᒃᑐᑦ ᑐᖓᕕᐅᔪᓐᓇᕐᓂᖏᑦ ᖃᓄᐃᖏᑦᑎᐊᖅᑐᓄᑦ ᓄᓇᓕᖕᓄᑦ ᐃᓄᐃᑦ ᓄᓇᖏᓐᓂ; 

ᖁᔭᓕᓂᕐᒥᓂᒃ ᓴᕿᐅᒪᑎᑦᑎᓪᓗᑎᒃ  ᓴᖏᔪᓂᒃ ᐃᓕᖅᑯᓯᑐᖃᖏᓐᓂᒃ ᑐᓂᓯᓐᓇᕐᓂᖏᓐᓂᒃ ᑲᔪᓯᑎᑦᑎᓪᓗᑎᒃ ᐱᓯᒪᔭᑦᑎᓐᓂᒃ 
ᓯᕗᓪᓕᕕᓂᑦᑎᓐᓂᒃ, ᐊᖅᑯᑎᒋᓗᒋᑦ ᐃᓄᐃᑦ ᐅᖃᐅᓯᑐᖃᖏᑦ ᑕᒪᐃᓐᓂᒃ ᐊᕕᒃᑐᖅᓯᒪᓂᖏᓐᓂ ᐊᔾᔨᒋᖏᑦᑑᑎᐅᒐᓗᐊᖅᑎᓪᓗᒋᑦ 
ᐊᒻᒪᓗ ᓇᓗᓇᐃᖅᓯᒋᐊᒃᑲᓐᓂᕈᒪᓂᖅ ᐱᓂᐊᕐᓂᖃᕐᓂᑦᑎᓐᓂᒃ ᐊᑐᖅᑕᐅᖏᓐᓇᖁᔨᓂᖅ, ᓴᖏᓂᖅᑕᖅᑎᑦᑎᕙᓪᓕᐊᓂᖅ ᐊᒻᒪᓗ 
ᐆᒻᒪᖅᑎᑦᑎᕙᓪᓕᐊᒃᑲᓐᓂᕈᒪᓂᖅ ᐃᓄᐃᑦ ᐅᖃᐅᓯᖏᓐᓂᒃ ᓄᓇᖁᑎᑦᑎᓐᓂ; 

ᐱᔫᒥᓴᐃᓗᑎᒃ ᐱᕙᓪᓕᐊᑎᑦᑎᔪᒪᓂᖅ ᑐᓴᐅᒪᖃᑦᑕᐅᑎᔾᔪᑎᒃᓴᓂᒃ ᑕᐃᒪᐃᓐᓂ ᐃᓄᐃᑦ ᓄᓇᖏᓐᓂ ᐊᒥᓱᒐᓴᖕᓂᑦ 
ᐊᔾᔨᒌᖏᑦᑑᑎᓂᒃ ᑐᓴᐅᑎᐅᕙᓕᖅᑐᓂᒃ ᐊᑐᖅᓗᑎᒃ ᑕᐃᒫᒃ ᐃᑲᔪᖅᓱᕈᑕᐅᓂᐊᕐᒪᑕ ᐱᕙᓪᓕᐊᔾᔪᑎᒃᓴᓄᑦ ᐊᒻᒪᓗ 
ᐊᑐᖅᑕᐅᕙᓪᓕᐊᓂᖏᓐᓄᑦ ᐃᓄᐃᑦ ᐅᖃᐅᓯᖏᑦ, ᐃᓕᖅᑯᓯᖏᑦ, ᐊᒻᒪᓗ ᒐᕙᒪᓕᕆᔾᔪᑎᖏᑦ ᐃᓅᓯᓕᕆᔾᔪᑎᖏᑦ ᐊᒻᒪᓗ 
ᑮᓇᐅᔭᓕᐅᕈᑎᒃᓴᖏᓐᓄᑦ ᓯᕗᕙᕆᐊᕈᑕᐅᔪᓐᓇᕐᓂᐊᒪᑕ;  

ᑐᑭᓯᔭᐅᖁᔨᓗᐊᕐᓂᖅ ᐃᓄᐃᑦ ᐋᓐᓂᐊᖃᖏᓐᓂᖏᑦ ᐊᒻᒪᓗ ᖃᓄᐃᖏᓐᓂᖏᑦ ᐃᓱᒪᒋᔭᐅᖏᓐᓇᕐᓂᐊᖅᑐᓂᒃ ᑲᔪᓰᓐᓇᖅᑐᒥᒃ 
ᓯᕗᓕᐅᑎᑕᐅᖏᓐᓇᕐᓂᖅ ᐃᓄᐃᑦ ᓄᓇᖏᓐᓂ; 

ᐃᓕᑕᕆᔭᐅᓯᒪᑎᑦᑎᓂᖅ ᐃᑲᔪᖅᓱᖅᑕᐅᓂᖏᑦ ᐃᓱᒪᒃᑯᑦ ᖃᓄᐃᖁᔭᐅᖏᑦᑐᑦ ᐃᓄᖕᓂ ᕿᑎᐊᓃᓐᓂᖅᐹᖑᕗᖅ 
ᖃᓄᐃᓕᐅᕈᑕᐅᒃᑲᓐᓂᕈᓐᓇᕐᓂᕐᒧᑦ ᐊᒥᓱᓂᒃ ᐊᔾᔨᒌᖏᑦᑑᑎᐅᔪᓂᒃ ᐊᓐᓂᐊᓕᕈᑕᐅᕙᖕᓂᕐᒧᑦ ᐃᓱᒪᓘᑕᐅᔪᓄᑦ;  

ᐳᐃᒍᖅᑕᐅᖁᔨᖏᓐᓂᖅ ᑐᐊᕕᕐᓇᖅᑐᓂᒃ ᐃᑲᔪᖅᓱᖅᑕᐅᔭᕆᐊᖃᕐᓂᖏᑦ ᖃᐅᔨᓴᖅᑕᐅᓂᐊᖅᑐᓄᑦ ᐊᒻᒪᓗ ᐊᑐᐊᒐᕐᓄᑦ 
ᐊᑑᑎᖃᑦᑎᐊᕐᓂᐊᖅᑐᓂᒃ ᖃᓄᐃᓕᕈᑕᐅᓂᐊᖅᑐᓂᒃ ᓈᒻᒪᖏᓂᖏᓐᓂᒃ ᐊᑭᑐᓂᖏᑦ ᓂᕿᒃᓴᖃᑦᑎᐊᕈᓐᓇᕐᓂᕐᒧᑦ, 
ᐊᑭᑐᓂᖅᐹᖑᓂᖏᓐᓄᑦ ᐃᓄᔾᔪᑎᒃᓴᐃᑦ, ᐊᐅᓛᕈᑎᒃᓴᐃᑦ, ᓇᖕᒥᓂᕐᓗ ᐱᓕᕆᓇᓱᖕᓂᕐᒧᑦ ᐃᓄᐃᑦ ᓄᓇᖏᓐᓂ; 

ᓇᓗᓇᐃᕆᒋᐊᑦᑎᐊᒃᑲᓂᕐᓂᖅ ᐋᓐᓂᐊᕐᓂᖃᖏᑦᑐᑦ ᓄᓇᓖᑦ ᐊᒻᒪᓗ ᐊᖏᕐᕋᕆᔭᐅᔪᑦ ᑕᒪᐃᓐᓂᒃ ᐊᕙᑎᖃᕆᐊᖃᕐᓂᖏᓐᓂᒃ 
ᖃᓄᐃᖏᒻᒥᔪᓂᒃ, ᐊᒻᒪᓗ ᐱᕙᓪᓕᐊᖏᓐᓇᖅᑐᓂᒃ ᑮᓇᐅᔭᓕᐅᕐᕕᒃᓴᖃᕈᓐᓇᕐᓂᖅ, ᐊᒻᒪᓗ ᑕᐃᒃᑯᐊ ᐃᓅᖃᑎᒌᒃᑐᓄ ᐊᒻᒪᓗ 
ᐃᓕᖅᑯᓯᑐᖃᖏᓐᓂᒃ ᐱᕙᓪᓕᐊᔪᓐᓇᕐᓂᖏᑦ ᐊᑕᓂᖏᓐᓂᒃ ᑕᐃᒃᑯᓄᖓᑦᑕᐅᖅ ᑮᓇᐅᔭᓕᐅᕐᕕᐅᔪᓐᓇᖅᑐᓂᒃ 
ᐱᕙᓪᓕᐊᔪᓕᕆᓂᕐᒧᑦ;  

ᐊᐅᓚᔨᓂᖅ ᑕᐃᒃᑯᓂᖓ ᐅᑭᐅᖅᑕᖅᑐᒥᐅᑕᓕᒫᑦ ᐃᓄᐃᑦ ᐃᓕᑕᕆᔭᐅᓯᒪᔪᓂᒃ ᐅᖃᐅᔾᔨᒋᐊᕈᑎᒃᓴᓕᐊᖏᑦ ᓄᓇᒥᐅᑕᓂᒃ 
ᐱᕙᓪᓕᐊᔪᓕᕆᓂᕐᒧᑦ ᑐᖓᕕᒋᔭᐅᔪᓂᒃ ᐃᓄᐃᑦ ᓄᓇᖏᓐᓂᒃ,  ᐊᖏᕈᑕᐅᓚᐅᖅᓯᒪᔪ 2011-ᒥ, ᐊᒻᒪᓗ 
ᐅᖃᐅᓯᐅᒋᐊᑦᑎᐊᒃᑲᓐᓂᕐᓂᖏᑦ ᑐᓐᖓᕕᐅᓚᐅᖅᑐᑦ ᐅᖃᐅᓯᐅᓚᐅᖅᑐᑦ ᐃᓕᑕᕆᔭᐅᓯᒪᔪᓂᒃ ᐅᖃᐅᔾᔨᒋᐊᕈᑎᖏᓐᓂᒃ;  

ᐃᓱᒪᒋᔭᐅᖃᓯᐅᔾᔭᐅᓪᓗᑎᒃ ᐊᒥᓱᕈᕆᐊᖅᐸᓪᓕᐊᓂᖏᑦ ᐅᒥᐊᕐᔪᐊᑦ ᑎᑭᑉᐸᓪᓕᐊᓕᖅᑐᑦ ᐅᑭᐅᖅᑕᖅᑐᒧᑦ 
ᐊᒃᑐᖅᓯᓯᒪᓂᐊᖅᑎᓪᓗᒋᑦ ᐃᓄᐃᑦ ᐃᓕᖅᑯᓯᖏᓐᓂᒃ, ᐅᓗᕆᐊᓇᖅᑐᒦᒋᐊᖃᖏᓐᓂᖏᑦ ᐊᓐᓂᐊᓕᖅᑕᐃᓕᒪᔭᕆᐊᖃᕐᓂᖏᓐᓄᑦ 
ᐊᒻᒪᓗ ᐃᓅᓯᒃᓴᓕᐅᕈᑎᒋᕙᓪᓕᐊᔪᓐᓇᖅᑕᖏᓐᓂᑦ;  

ᐃᒃᐱᒍᓱᖕᓂᖅ ᐃᓱᒪᓘᑎᖃᖅᓱᑎᒃ ᐱᒻᒪᕆᐅᓂᖏᓐᓂᒃ ᐊᒻᒪᓗ ᐱᕈᖅᐸᓪᓕᐊᓂᖏᓐᓂᒃ ᐅᓗᕆᐊᓇᕈᑕᐅᓂᖏᑦ ᐱᐅᔫᓂᖓᓄᑦ 
ᐃᒪᐃᑉ ᐊᒻᒪᓗ ᐱᑕᖃᑦᑎᐊᕐᓂᖏᓐᓄᑦ ᑕᐃᒃᑯᓇᓂ ᐊᕙᓗᖏᓐᓂᓗ ᐊᒥᓱᑦ ᐃᓄᐃᑦ ᓄᓇᖏᓐᓂ, ᐱᔾᔪᑕᐅᓗᑎᒃ 
ᐅᔭᕋᓐᓂᐊᒐᒃᓴᖅᓯᐅᕈᒪᔪᑦ ᐊᒻᒪᓗ ᐱᕙᓪᓕᐊᑎᑦᑎᔪᒪᔪᑦ ᓄᓇᒥᐅᑕᓂᒃ, ᐊᒻᒪᓗᑕᐅᖅ ᓯᓚᕗᑦ ᑎᑭᑕᐅᕙᓪᓕᐊᑐᐃᓐᓇᕐᓂᖓᑦ 
ᓱᕈᕐᓇᖅᑐᓄᑦ ᐳᔪᕐᓗᖕᓄᓪᓗ, ᐅᓗᕆᐊᓇᕈᑕᐅᓪᓗᓂ ᐊᓐᓂᐊᓕᖅᑕᐃᓕᒪᔭᕆᐊᖃᕐᓂᖏᓐᓄᑦ ᐃᓄᐃᑦ ᐊᒻᒪᓗ ᑕᒪᐃᓐᓄᑦᑎᐊᖅ 
ᐅᑭᐅᖅᑕᖅᑐ ᐆᒪᔪᖃᕐᕕᐅᓂᕐᒧᑦ, ᐱᕈᕐᕕᐅᔪᓐᓇᕐᓂᖓᓄᑦ, ᐃᓄᖃᕈᓐᓇᕐᓂᖓᓄᓪᓗ; 

ᐃᖅᑲᓱᑦᑎᐊᕐᓂᖅ ᐊᕙᑎᒥᒃ ᓱᕈᐃᔭᐅᕙᓪᓕᐊᓂᖅ  ᐅᓗᕆᐊᓇᖅᑐᒻᒪᕆᖕᒦᓐᓂᖏᑦ ᐃᓄᖕᓄᑦ, ᑕᐃᒃᑯᐊᓗ ᐃᓱᒪᒋᓪᓗᒋᑦ, 
ᐃᓕᑕᕆᔭᐅᓯᒪᓂᖏᑦ ᐊᖏᕈᑕᐅᓯᒪᓂᖏᑦ ᑕᐃᑲᓂ ᓄᓇᖓᓐᓂ ᒥᓇᒫᑕᒥ ᑲᑎᒪᕐᔪᐊᕈᑕᐅᓯᒪᔪᑦ ᐱᓪᓗᒋᑦ ᒨᑯᕇᑦ 
ᐊᕿᕐᕉᔭᖃᕐᓂᖏᑦ;  

ᖁᔭᓕᓯᒪᓂᖅ ᐅᑭᐅᖅᑕᖅᑐᒥᐅᑕᓕᒫᑦ ᐃᓄᐃᑦ ᐅᑭᐅᖅᑕᖅᑑᓂᓕᒫᖓᓂᒃ ᑲᑎᒪᔨᕐᔪᐊᑦ ᐊᐃᓯᓰᒃᑯᑦ ᐊᒻᒪᓗ ᐃᓚᖏᑦ 
ᓴᕿᑦᑎᑦᑎᓯᒪᓂᖏᓐᓂᒃ ᑕᐃᒃᑯᓂᖓ ᓄᓇᓕᖕᒥᐅᑕᓂᒃ ᑐᖓᕕᖃᖅᑐᓂᒃ ᓇᐅᑦᑎᖅᑐᐃᔨᐅᔪᓂᒃ ᐊᓯᔾᔨᖅᐸᓪᓕᐊᓕᖅᑐᒥᒃ 
ᐅᑭᐅᖅᑕᖅᑐᒥᒃ ᖃᕆᑕᐅᔭᒃᑯᑦ ᓄᓇᖑᐊᕐᓂᒃ ᑕᑯᔭᐅᔪᒃᓴᓂᒃ ᑭᓇᒃᑯᑐᐃᓐᓇᕐᓄᑦ ᐊᒻᒪᓗ ᑕᐅᖅᓰᖃᑦᑕᐅᑎᕕᒃᓴᖅ 
ᑭᐳᑎᕝᕕᕙᒡᓗᑎᒃ ᖃᐅᔨᒪᑎᑦᑎᔾᔪᑎᒃᓴᓂᒃ ᐱᐅᓂᖅᐹᓂᒃ ᐱᐅᓯᕆᔭᐅᔪᓐᓇᖅᑐᓂᒃ; 

ᖃᐅᔨᒪᓂᖅ ᐆᒻᒪᖁᑎᒃᓴᖃᑦᑎᐊᕈᓐᓇᕆᐊᖃᕐᓂᖅᑕᐅᖅ ᓴᕿᓚᕿᓯᒪᔪᑦ ᐊᔾᔨᒌᖏᑦᑑᑎᐅᔪᓂᒃ ᐱᔭᐅᓯᒪᔪᓂᒃ ᐊᒻᒪᓗ ᐊᑐᖅᓱᑎᒃ 
ᐊᔾᔨᒌᖏᑦᑑᑎᐅᔪᓂᒃ ᓴᓈᖃᕈᑎᓂᒃ ᐱᒻᒪᕆᐅᓂᖃᕐᓂᖏᓐᓂᒃ ᒪᑭᑕᐃᓐᓇᕈᓐᓇᕐᓂᐊᖅᑐᓂᒃ ᓯᕗᕙᕈᑎᒃᓴᖏᓐᓄᑦ ᐃᓄᐃᑦ 
ᓄᓇᓕᖏᑦ; 

ᐃᓕᑕᖅᓯᓯᒪᓂᖅ ᖃᐅᔨᓴᖅᑎᓂᒃ ᐱᓕᕆᖃᑎᖃᕆᐊᖃᕐᓂᖅ ᑕᐃᒃᑯᓇᓂ ᐅᑭᐅᖅᑕᖅᑐᒥᐅᑕᓂᒃ ᓄᓇᓕᒡᔪᐊᕐᓂᒃ ᐊᒻᒪᓗ 
ᑲᑎᒪᔨᐅᑎᑕᐅᖏᓐᓇᕐᓂᖏᓐᓂᒃ ᐅᑭᐅᖅᑕᖅᑐᒥᐅᑕᓕᕆᔨᑦ ᑲᑎᒪᔨᕐᔪᐊᖏᓐᓂ, ᐊᒻᒪᓗ ᐃᓕᑕᕆᔭᐅᓯᒪᓂᖏᑦ 
ᑐᖓᕕᐅᔪᓐᓇᑦᑎᐊᕐᓂᐊᖅᑐᓂᒃ ᑐᑭᓕᐅᑦᑎᐊᖅᑐᓂᒃ ᖃᐅᔨᒪᔭᐅᑦᑎᐊᕆᐊᖃᕐᓂᖏᓐᓂᒃ ᖃᐅᔨᓴᖅᑕᐅᓂᐊᖅᑐᓄᑦ ᐊᒻᒪᓗ 
ᐊᑐᐊᒐᓕᐅᕈᑕᐅᒋᐊᕐᓂᐊᖅᑐᑦ; 

ᓇᓗᓇᐃᕆᒋᐊᑦᑎᐊᒃᑲᓐᓂᕐᓂᖅ ᐃᓄᐃᑦ ᖃᐅᔨᒪᔪᑐᖃᐅᓂᖏᑦ ᐃᓚᖃᖅᓱᑎᒃ ᐃᓄᐃᑦ ᖃᐅᔨᒪᑐᖃᖏᓂᒃ, 
ᐃᓚᐅᑎᑕᐅᖃᑦᑕᕆᐊᖃᕐᓂᖏᓐᓂᒃ ᐱᒻᒪᕆᐅᔪᓂᒃ ᐅᑭᐅᖅᑕᖅᑐᒥᒃ ᖃᐅᔨᓴᕐᕕᐅᑎᑕᐅᕙᓕᖅᑐᓂᒃ ᐅᔾᔨᖅᑐᕈᑕᐅᓂᐊᕐᒪᑕ 

ᐃᓱᒪᒋᔭᖏᑦ ᐃᓄᐃᑦ ᐃᒃᐱᒋᔭᐅᑦᑎᐊᖃᑦᑕᕆᐊᖃᕐᓂᖏᓐᓂᒃ ᐊᒻᒪᓗ ᐊᑐᖅᑕᐅᖃᑕᐅᔭᕆᐊᖃᕐᓂᖏᓐᓂᒃ 
ᐃᓱᒪᓕᐅᕈᑕᐅᓂᐊᖅᑐᓂᒃ ᐸᕐᓇᐅᑕᐅᓂᕐᒧᑦ ᐊᒻᒪᓗ ᖃᐅᔨᓴᒐᒃᓴᓂᒃ ᐸᕐᓇᐅᑕᐅᔪᓄᑦ; 

ᑎᓕᐅᕆᓂᖅ ᐅᑭᐅᖅᑕᖅᑐᒥᐅᑕᓕᕆᓂᕐᒧᑦ ᑲᑎᒪᔨᕐᔪᐊᑦ ᑕᐅᑐᒐᖃᕆᐊᖃᕐᓂᖏᓐᓂᒃ ᑕᑯᒃᓴᐅᔪᓂᒃ ᑲᔪᓯᓯᒪᑦᑎᐊᕐᓂᖏᓐᓂᒃ 
ᐊᒻᒪᓗ ᐃᓕᑕᕆᔭᐅᓂᖃᕐᓂᖏᓐᓂᒃ ᖁᑦᑎᒃᑐᒥᒃ ᑲᑎᒪᕝᕕᐅᕙᖕᓂᖏᓂᒃ ᐅᖃᖃᑎᒌᒍᑕᐅᔭᕆᐊᖃᖅᑐᓄᑦ ᐊᒻᒪᓗ 
ᐱᓕᕆᖃᑎᒌᒎᓐᓇᕆᐊᖃᕐᓂᖏᓐᓄᑦ ᐅᑭᐅᖅᑕᖅᑐᓕᒫᒥ ᓄᓇᓕᒡᔪᐃᑦ ᐊᒻᒪᓗ ᑲᑎᒪᔨᐅᑕᐅᖏᓐᓇᖅᑐᑦ ᑲᑎᒪᔨᖏᑦ, ᐊᒻᒪᓗ  

ᓱᓕᔪᖅᓴᑦᑎᐊᕐᓂᖅ ᐃᓱᒪᓘᑕᐅᓂᖏᑦ ᐊᑯᓐᓂᖏᓐᓂᒃ ᑕᒪᒃᑯᐊ ᐅᑭᐅᖅᑕᖅᑐᓕᒫᒥ ᐃᓱᒪᓘᑕᐅᔪᑦ ᓄᓇᓕᒡᔪᐊᖏᓐᓂ, 
ᓴᕿᓚᕿᓯᒪᔪᑦ ᐱᕙᓪᓕᐊᓂᖏᓐᓂᒃ ᓯᓚᑖᓂᒃ ᐅᑭᐅᖅᑕᖅᑑᓂᓕᒫᖑᓂᖓᓂᒃ, ᐃᓱᒪᒋᔭᐅᔪᓐᓃᕈᑕᐅᓂᐊᖏᑦᑐᑦ ᑲᑎᒪᔨᕐᔪᐊᑦ 
ᐱᒻᒪᕆᐅᓂᖏᓐᓂᒃ ᐱᓕᕆᐊᒃᓴᕆᔭᖏᓐᓂᒃ;  

ᐃᓕᑕᖅᓯᓯᒪᓂᖅ ᐊᐃᓯᓰᒃᑯᑦ ᓯᕗᓕᐅᖅᑎᖏᑦ ᐊᒻᒪᓗ ᐱᒻᒪᕆᐅᔪᓂᒃ ᐱᓕᕆᐊᕆᔭᖏᓐᓂᒃ ᐊᔭᐅᖅᑎᐅᓂᕐᒧᑦ ᐊᒻᒪᓗ 
ᓴᐳᓐᓂᐊᖅᑎᐅᓂᕐᒧᑦ ᐱᔪᓐᓇᐅᑎᖏᓐᓂᒃ ᓄᓇᖃᖅᑐᑐᖃᐃᑦ ᐃᓄᖁᑎᒋᔭᐅᔪᑦ ᓄᓇᕐᔪᐊᓕᒫᒥ, ᐱᓗᐊᖅᑐᒥᒃ ᐱᔾᔪᑎᖃᕐᓂᖏᓐᓂᒃ 
ᐊᑐᓕᖅᑎᑕᐅᕙᓪᓕᐊᓂᖏᑦ ᐱᐅᓯᕆᔭᐅᓂᐊᓕᖅᑐᑦ ᓄᓇᕐᔪᐊᕐᒥ ᑲᑎᒪᔨᕐᔪᐊᓄᑦ ᐃᓕᑕᕆᔭᐅᓯᒪᔪᓂᒃ 
ᐅᖃᐅᔾᔨᒋᐊᕈᑎᒃᓴᓕᐊᕆᔭᖏᓐᓂᒃ ᐱᔾᔪᑎᖃᖅᑐᓂᒃ ᓄᓇᖃᖅᑐᑐᖃᐃᑦ ᐃᓄᖁᑎᒋᔭᐅᓂᖏᓐᓂᒃ,  ᐊᖅᑯᑎᒋᓪᓗᓂᒋᑦ 
ᓄᓇᕐᔪᐊᕐᒥ ᑕᐲᕇᑦ ᓄᓇᓖᐊᓗᐃᑦ ᑲᑐᔾᔨᖃᑎᒌᖏᑦ ᐊᓯᖏᓪᓗ ᓄᓇᕐᔪᐊᒥᐅᑕᓄᑦ ᑲᑎᕝᕕᐅᕙᖕᒥᔪᑦ;  

ᐃᓕᑕᖅᓯᓯᒪᓂᖅ ᐱᒻᒪᕆᐅᓂᖏᓐᓂᒃ ᐃᑲᔪᖅᑎᐅᖃᑦᑕᖅᓯᒪᓂᖓᓂᒃ ᐊᐃᓯᓰᒃᑯᑦ ᐃᒃᓯᕙᐅᑕᕆᔭᖓᑦ ᒫᓐᓇᐅᔪᖅ 
ᐃᒃᓯᕙᐅᑕᕆᔭᐅᔪᓐᓃᕐᓂᐊᓕᖅᑑᑉ, ᐊᒻᒪᓗ ᑲᑎᒪᔨᖏᓐᓄᑦ ᐊᐅᓚᑦᑎᔩᑦ ᑲᑎᒪᔨᖏᓐᓂᒃ ᑕᐃᒪᖓᓂᒃ 11-ᒋᔭᐅᓚᐅᖅᑐᓂᒃ ᑕᒪᕐᒥᒃ 
ᐊᐃᓯᓯᒃᑯᓐᓄᑦ ᑲᑎᒪᔨᓕᒫᖏᑦ ᑲᑎᒪᕐᔪᐊᕐᓂᖏᓐᓂᒃ;  

ᑕᒪᕐᒥᒃ ᐃᑲᔪᖅᓱᖅᑕᐅᑦᑎᐊᕐᓂᖏᑦ ᓂᕈᐊᖅᑕᐅᕋᑖᖅᑐᑦ ᐃᒃᓯᕙᐅᑕᖅᑖᓵᖓᑦ ᐊᒻᒪᓗ ᐊᐅᓚᑦᑎᔩᑦ ᑲᑎᒪᔨᖏᑦ ᐊᒻᒪᓗ 
ᖁᔭᓕᔭᐅᓪᓗᑎᒃ ᐱᓂᐊᕐᓂᖃᕐᓂᖏᓐᓄᑦ ᐊᔭᐅᖅᑎᐅᓂᖅ ᐊᒃᓲᕈᑎᒋᖃᑦᑕᖅᓯᒪᓪᓗᓂᒋᑦ ᐱᔪᓐᓇᐅᑎᑐᖃᕆᔭᐅᔪᑦ ᐊᒻᒪᓗ 
ᐃᓚᐅᖏᓐᓇᕆᐊᖃᖅᑐᑦ ᐃᓄᐃᑦ ᐃᓄᖁᑎᒋᔭᐅᓂᖏᓐᓄᑦ ᓄᓇᕐᔪᐊᓕᒫᒥ ᐱᓕᕆᐊᖑᖃᑕᐅᔪᓐᓇᖅᑐᓂᒃ; 

ᑕᒡᕘᓇ ᑕᒡᕙ ᐅᕙᒍᑦ:  

1. ᖁᔭᓕᕗᒍᑦ ᓄᓇᓕᖓᓐᓂᒃ ᑕᐅᓐᖓᑦ ᐃᓅᕕᖕᒥ ᑐᖓᓱᒃᑎᑦᑎᓂᖏᓐᓄᑦ ᑲᑎᒪᑎᑦᑎᓪᓗᑎᒃ ᐊᐃᓯᓰᒃᑯᑦ 12-
ᒋᓕᖅᑕᖓᓐᓂᒃ ᑕᒪᕐᒥᒃ ᑲᑎᒪᔨᓖᒫᑦ ᑲᑎᒪᕐᔪᐊᕐᓂᖏᓐᓂᒃ ᐊᒻᒪᓗ ᖁᕕᐊᓲᑕᐅᓪᓗᑎᒃ ᑕᒪᕐᒥᒃ ᐃᓄᕕᐊᓗᐃᑦ 30-
ᒋᓕᖅᑕᖓᓐᓂᒃ ᓇᓪᓕᐅᑎᕕᖃᕐᓂᖏᓐᓂᒃ ᐃᓄᕕᐊᓗᐃᑦ ᑭᖑᓪᓕᖅᐹᓂᒃ ᐊᒋᕈᑎᓕᐊᕆᓚᐅᖅᑕᖏᓐᓂᒃ ᓄᓇᑖᕈᑎᒥᓄᑦ, 
ᐊᑎᓕᐅᖅᑕᐅᓂᖏᓪᓗ ᒪᓕᒍᒥᓇᕈᑕᐅᓕᓚᐅᖅᓯᒪᔪᑦ ᐃᓄᖕᓄᑦ ᓇᓂᑐᐃᓐᓇᖅ;  

2. ᑐᖓᓱᒃᑎᑕᐅᓪᓗᑎᒃ ᐊᒻᒪᓗ ᐊᖏᕈᑕᐅᓪᓗᑎᒃ  ᐊᐃᓯᓯᒃᑯᑦ ᐅᓂᒃᑳᓕᐊᖏᑦ ᐱᓕᕆᐊᕆᓚᐅᖅᑕᖏᓐᓂᒃ 2010-2014-
ᒧᑦ; 

3. ᐃᓕᑕᕆᔭᐅᓪᓗᑎᒃ ᐱᒻᒪᕆᐅᔪᒥᒃ ᐊᑑᑎᖃᕐᓂᖏᓐᓂᒃ ᐅᓂᒃᑳᓕᐊᖏᑦ ᐊᒻᒪᓗ ᐅᖃᐅᓯᐅᖃᑦᑕᖅᓯᒪᔪᑦ, 
ᑲᑎᒻᒪᐅᑕᐅᓂᖏᓪᓗ, ᐃᓄᖕᓄᓪᓗ ᑕᒫᓂ 12-ᒋᓕᖅᑕᖓᓐᓂᒃ ᐊᐃᓯᓰᒃᑯᑦ ᑕᒪᕐᒥᒃ ᑲᑎᒪᔨᕐᔪᐊᕐᓂᖏᓐᓂᒃ.  

ᐅᑭᐅᖅᑕᖅᑐᒥᐅᑕᓕᕆᓂᕐᒧᑦ ᑲᑎᒪᔨᕐᔪᐊᑦ ᐊᒻᒪᓗ ᓄᓇᕐᔪᐊᓕᒫᒥ ᑲᑎᒪᕕᐅᕙᖕᓂᖏᑦ 

4. ᑎᓕᓯᓗᑎᒃ ᐊᐃᓯᓰᒃᑯᑦ ᓯᕗᓕᐅᖅᑎᖏᓐᓂᒃ ᑲᔪᓰᓐᓇᖁᖁᓪᓗᒋᑦ ᐊᑐᖅᑕᐅᖁᔨᓂᖅ ᐅᑭᐅᖅᑕᖅᑐᒥᐅᑕᓕᕆᔨᒃᑯᑦ 
ᑲᑎᒪᔨᕐᔪᐊᖏᓐᓂᒃ, ᐊᓯᖏᓐᓂᓗ ᑲᑎᒪᔨᐅᔪᓂᒃ ᐃᓚᐅᕝᕕᒋᔭᕆᐊᖃᖅᑕᖏᓐᓄᑦ ᐃᓄᐃᑦ, ᐊᒻᒪᓗ 
ᐱᓕᕆᖃᑎᖃᕐᓂᖏᓐᓂᒃ ᐊᓯᒥᓂᒃ ᑲᑎᒪᔨᕐᔪᐊᑯᑦ, ᐅᔾᔨᖅᑐᑦᑎᐊᕆᐊᖃᕐᓂᖏᓐᓂᒃ ᐋᕿᐅᒪᑎᑦᑏᓐᓇᕆᐊᖃᕐᓂᖅ ᐊᒻᒪᓗ 
ᓴᖏᓂᖃᖅᑎᑦᑎᓂᖅ ᐊᔾᔨᐅᖏᑦᑐᒥᒃ ᐊᐃᓯᓰᒃᑯᑦ ᖃᓄᐃᓕᐅᖅᑎᐅᓂᖏᓐᓂᒃ, ᑲᑎᒪᔨᐅᖏᓐᓇᕐᓂᐊᖅᑐᓂᒃ 
ᐃᓚᒋᔭᐅᓂᖏᓐᓄᑦ ᐅᑭᐅᖅᑕᖅᑐᒥᐅᑕᓕᕆᓂᕐᒧᑦ ᑲᑎᒪᔨᕐᔪᐊᕐᓂᒃ;  

5. ᑎᓕᓯᓗᑎᒃ ᐊᐃᓯᓯᒃᑯᑦ ᓯᕗᓕᐅᖅᑎᖏᓐᓂᒃ ᐅᑭᐅᖅᑕᖅᑐᒥᐅᑕᓕᒫᓂᒃ ᓄᓇᓕᒡᔪᐊᕐᓂᒃ ᐃᓚᐅᑎᑦᑎᖃᑦᑕᖁᔨᓂᖅ 
ᐃᓄᖕᓂᒃ ᑕᒪᐃᓐᓂᒃ ᒪᕐᕈᐃᓐᓇᐅᓂᐊᖅᑑᒐᓗᐊᓂᒃ ᐊᒥᓲᓂᐊᖅᑑᒐᓗᐊᓂᒡᓗᓐᓃᑦ ᑲᑎᒪᓂᖏᓐᓂᒃ ᐱᔾᔪᑎᖃᖅᑐᓐᓂᒃ 
ᐱᒻᒪᕆᐅᔪᓂᒃ ᐃᓄᖕᓄᑦ, ᐊᒻᒪᓗ ᑕᐃᒪᐃᓕᐅᖁᔭᐅᓂᖏᓐᓂᒃ ᑕᐃᒫᒃ ᑐᕌᖓᓐᓂᐊᕐᓂᐊᖅᑐᓂᒃ ᐊᒻᒪᓗ ᑐᑭᖃᕐᓗᑎᒃ 
ᓂᐱᖃᕈᑕᐅᑦᑎᐊᕐᓂᐊᖅᑐᓂᒃ ᐅᑭᐅᖅᑕᖅᑐᒥᐅᑕᓕᕆᔨᒃᑯᑦ ᑲᑎᒪᔨᕐᔪᐊᖏᓂᒃ;  

6. ᑎᓕᓯᓗᑎᒃ ᑕᐃᒃᑯᓂᖓ ᐊᐃᓯᓰᒃᑯᓐᓂᒃ ᓯᕗᒻᒧᐊᒃᑎᑦᑎᕙᓪᓕᐊᖁᓪᓗᒋᑦ  ᐃᓄᐃᑦ  ᐱᔪᓐᓇᐅᑎᖏᓐᓂᒃ, ᑕᐃᒃᑯᓂᖓᓗ 
ᐱᓕᕆᐊᖃᖃᑦᑕᕐᓗᑎᒃ ᐊᑐᕐᓗᑎᒃ ᑐᓴᐅᔭᐅᑎᑦᑎᖃᑕᕐᓂᖅ ᓄᓇᕐᔪᐊᒥ ᑲᑎᒪᔨᕐᔪᐊᖏᓐᓂᒃ ᓄᓇᖃᖅᑐᑐᖃᐃᑦ 
ᐱᔪᓐᓇᐅᑎᖏᓐᓂᒃ UNDRIP-ᑯᓐᓂᒃ ᐊᒻᒪᓗ ᑎᓕᔭᐅᖅᑕᐅᓂᖏᓐᓄᑦ ᐃᓚᒋᔭᐅᔪᑦ ᓄᓇᓕᒡᔪᐊᑦ ᐊᖏᕈᑎᖃᕐᓂᕐᒥᒃ 
ᐊᒻᒪᓗ ᐊᑐᓕᖅᑎᑦᑎᓂᕐᒥᒃ ᑕᐃᒃᑯᓂᖓ ᒪᓕᒐᕐᓂᒃ ᓄᓇᕐᔪᐊᒥ ᑲᑎᒪᔨᕐᔪᐊᖏᓐᓂᒃ ᓄᓇᖃᖅᑐᑐᖃᐃᑦ 
ᐱᔪᓐᓇᐅᑎᖏᓐᓂᒃ UNDRIP-ᑯᓐᓂᒃ ᒪᓕᒐᓕᐅᖃᑦᑕᕐᓗᑎᒃ ᒪᓕᒃᑕᐅᔾᔪᑎᒃᓴᓕᐅᖅᐸᒡᓗᑎᒡᓗ ᐊᓯᖏᓐᓂᒃ, ᐊᒻᒪᓗ 



 ᑎᑎᕋᖅᑕᐅᓵᖅᓯᒪᔪ ᑦ  ᑭᑎᒑᕐ ᔪ ᖕᓂ ᐃᓕᑕᕆᔭᐅᓯᒪᓂᖏᑦ  ᐅᖃᐅᔾ ᔪᐃᒋᐊᕈᑏᑦ  - ᐃᓱᒪᒃ ᓴᖅᓯᐅᕈᑕᐅᔭᕆᐊᓕᖅ ᑲᑎᒪᔭᖅᑐᖅᓯᒪᔪᓄᑦ  ᐊᐃᓯᓰ ᒃ ᑯᑦ  
ᑕᒪᕐ ᒥᒃ  ᑲᑎᒪᕐ ᔪᐊᕐ ᓂᖓᓐᓂ 

ᖃᐅᔨᒪᑎᑕᐅᖃᑦᑕᕐᓗᑎᒃ ᐊᐃᓯᓰᒃᑯᑦ ᑐᑭᖃᑦᑎᐊᕐᓂᐊᖅᑐᓂᒃ ᐊᑑᑎᖃᑦᑎᐊᕐᓂᐊᖅᑐᓂᒡᓗ ᐃᓚᐅᖃᑦᑕᕆᐊᖃᕐᓂᖏᓐᓂᒃ 
ᐃᓱᒪᓕᐅᕈᑕᐅᒋᐊᕐᓂᐊᖅᑐᓂᒃ ᖃᓄᑐᐃᓐᓇᖅ ᒪᓕᒐᖃᖅᑎᑕᐅᔭᕆᐊᖃᕐᓂᐊᖅᑐᓂᒃ ᒪᓕᒐᖏᓐᓂᒃ ᓄᓇᕐᔪᐊᒥ 
ᑲᑎᒪᔨᕐᔪᐊᖏᓐᓂᒃ ᓄᓇᖃᖅᑐᑐᖃᐃᑦ ᐱᔪᓐᓇᐅᑎᖏᓐᓂᒃ UNDRIP-ᑯᑦ, ᐃᓚᖃᖃᑦᑕᕐᓂᐊᕐᒥᔪᓂᒃ 
ᐱᔪᓐᓇᐅᑎᖃᕐᓂᖏᓐᓂᒃ ᐃᓱᒪᖅᓲᑎᒋᔭᒥᓂᒃ, ᓯᕗᓂᐊᒍᓪᓗ ᑐᑭᓯᐅᒪᑎᑕᐅᑎᐊᖄᓚᐅᕐᓗᑎᒡᓗ ᑭᓯᐊᓂ 
ᐊᖏᖅᑎᐅᖄᕆᐊᖃᕐᓂᖏᓐᓂᒃ; 

7. ᑎᓕᓯᓗᑎᒃ ᐊᐃᓯᓰᒃᑯᓐᓂᒃ ᐊᔭᐅᖅᑎᐅᖁᓪᓗᒋᑦ ᐊᑐᖅᑕᐅᑎᑦᑎᓂᕐᒥᒃ ᑕᐃᒃᑯᓂᖓ ᐋᓪᑕᒥ ALTA−ᒥᒃ 
ᓴᕿᑎᑕᐅᓚᐅᖅᑐᓂᒃ ᑎᑎᖃᓂᒃ ᓄᓇᕐᔪᐊᕐᒥᐅᑕᓄᑦ ᐸᕐᓇᒃᐸᓪᓕᐊᓂᕐᒧᑦ ᑲᑎᒪᕐᔪᐊᕐᕈᑕᐅᓚᐅᖅᑐᓂᒃ 
ᐸᕐᓇᒃᐸᓪᓕᐊᓂᕐᒧᑦ ᓄᓇᕐᔪᐊᕐᒥ ᑲᑐᔾᔨᖃᑎᒌᒡᔪᐊᑦ  ᑲᑎᒪᔾᔪᑕᐅᓚᐅᑦᑐᓂᒃ ᑕᒪᐃᓐᓄᑦ ᑲᑎᒪᕝᕕᐅᓚᐅᖅᑐᒥᒃ 
ᖃᐅᔨᒪᔭᐅᖔᖁᓕᖅᓱᒋᑦ ᐃᒫᒃ ᓄᓇᕐᔪᐊᕐᒥ ᑲᑎᒪᕐᔪᐊᕈᑕᐅᕙᖕᓂᖏᓐᓂᒃ ᐃᓄᐃᑦ ᓄᓇᖃᖄᑐᑐᖃᐃᑦ;  

8. ᑎᓕᔭᐅᓗᑎᒃ ᒪᑯᓂᖓ ᐊᐃᓯᓰᒃᑯᑦ ᓯᕗᓕᐅᖅᑎᖏᓂᒃ ᑲᔫᓯᓐᓇᖁᔨᓂᖅ ᐱᔫᒥᓴᐃᖃᑦᑕᕐᓂᕐᒥᒃ ᓄᓇᓕᒡᔪᐊᕐᓂᒃ  ᐊᒻᒪᓗ 
ᐃᓄᐃᑦ ᓇᖕᒥᓂᖅ ᒐᕙᒪᖏᓐᓂᒃ ᐊᖏᕈᑕᐅᖁᓗᒋᑦ ᐊᒻᒪᓗ ᐊᑐᓕᖅᑎᑕᐅᖁᓪᓗᒋᑦ ᐊᖏᕈᑕᐅᖁᓪᓗᒋᑦ ᑕᐃᒃᑯᐊ 
ᓄᓇᕐᔪᐊᕐᒥ ᓴᓈᖃᖃᑕᐅᓂᕐᒧᑦ ᑲᑐᔾᔨᖃᑎᒌᒡᔪᐊᑦ ᑲᑎᒪᕐᔪᐊᕈᑕᐅᓂᖏᓐᓂᒃ 169-ᒥᒃ ᓈᓴᐅᑎᓕᖕᒥᒃ (ILO 169-ᒥᒃ) 
ᐱᔾᔪᑎᖃᖅᑐᓂᒃ ᓄᓇᖃᖅᑐᑐᖃᕐᓂᒃ ᐊᒻᒪᓗ ᓄᓇᓕᑐᖃᒻᒪᕇᑦ ᐃᓄᐃᑦ ᐃᖕᒥᓂᒃ ᐊᐅᓚᑦᑎᔪᓂᒃ ᐱᔪᓐᓇᐅᑎᖃᖅᑐᓂᒃ 
ᓄᓇᓕᒡᔪᐊᕐᓂᒃ, ᐊᒻᒪᓗ ᑲᔪᓰᓐᓇᖁᓪᓗᒋᑦ ᐊᔭᐅᖅᑕᐅᓂᖏᓐᓄᑦ ᐊᑐᖁᔭᐅᓂᕐᒧᑦ ᐊᒻᒪᓗ ᓴᐳᓐᓂᐊᖅᑕᐅᓂᖏᓐᓄᑦ 
ᐃᓄᐃᑦ ᐱᔪᓐᓇᐅᑎᖏᑦ ᐃᖕᒥᓂᒃ ᐃᓚᐅᕙᖕᓂᖏᓐᓄᑦ ᐊᒻᒪᓗ ᐱᓕᕆᖃᑕᐅᕙᖕᓂᖏᓐᓄᑦ ᓄᓇᕐᔪᐊᕐᒥ ᑕᐱᕇᑦ 
ᑲᑐᔾᔨᖃᑎᒌᒡᔪᐊᖓᒍᑦ ᐊᒻᒪᓗ ᑎᒥᖁᑎᖏᓐᓄᑦ ᑐᕋᖓᔪᓂᒃ ᐱᔪᓐᓇᐅᑎᖏᓐᓂᒃ, ᐃᓚᐅᑎᑕᐅᔭᕆᐊᖃᕐᓂᖏᓐᓂᒃ 
ᐊᒻᒪᓗ ᖃᓄᐃᑦᑕᕆᐊᖃᓐᖏᓐᓂᖏᓐᓄ ᓄᓇᖃᖅᑐᑐᖃᐃᑦ ᐃᓄᐃᑦ;  

9. ᐅᖃᐅᑎᔭᐅᓯᒪᓗᑎᒃ ᐊᐃᓯᓰᒃᑯᑦ ᐊᐅᓚᑦᑎᔩᑦ ᑲᑎᒪᔩᖏᑦ ᐊᒻᒪᓗ ᐊᓯᖏᑦ ᑲᑎᒪᔩᑦ ᓴᖏᓂᖅᓴᐅᓕᖁᓪᓗᒋᑦ 
ᐱᓕᕆᖃᑎᒌᒍᓐᓇᕐᓂᖏᑦ ᐃᓄᐃᑦ ᑲᑐᔾᔨᖃᑎᒌᖏᑦ, ᓲᕐᓗ ᖃᐅᔨᒪᑎᑦᑎᖃᑦᑕᐅᑎᕙᖕᓂᕐᒥᒃ, ᓄᓇᓕᖕᒥᐅᑕᓂᒃ 
ᓇᐅᑦᑎᖅᑐᐃᔨᖃᖅᑎᑦᑎᓂᕐᒥᒃ ᐱᔾᔪᑎᖃᖅᑐᓂᒃ ᐊᒻᒪᓗ ᐊᔭᐅᖅᑕᐅᓂᖏᓐᓂᒃ ᐃᓄᐃᑦ ᐱᔪᓐᓇᐅᑎᖏᑦ. 

ᐊᕙᑎᓕᕆᔨᐅᓂᕐᒧᑦ ᐸᖅᑭᔨᐅᖃᑕᐅᓂᖅ 

10. ᑎᓕᔭᐅᓯᒪᓗᑎᒃ ᒪᑯᓂᖓ ᐊᐃᓯᓰᒃᑯᑦ ᓯᕗᓕᐅᖅᑎᖏᑦ ᑲᔪᓯᓐᓇᕐᓂᐊᖅᑐᑦ ᖃᓄᐃᓕᐅᖅᑎᐅᓂᕐᒥᒃ ᓯᓚᐅᑉ 
ᐊᓯᔾᔨᖅᐸᓪᓕᐊᓂᖓᓂᒃ, ᑐᓴᒐᒃᓴᐅᖏᓐᓇᕐᓗᑎᒃ ᐊᒃᑐᖅᑕᐅᓯᒪᖃᑕᕐᓂᖏᑦ ᐃᓄᐃᑦ, ᐊᒻᒪᓗ ᑐᐊᕕᐊᕆᓗᒍ 
ᐊᔭᐅᖅᑕᐅᓗᑎᒃ ᓄᓇᕐᔪᐊᕐᒥᐅᑕᐃᑦ ᐱᓕᕆᖃᑎᒌᖁᓪᓗᒋᑦ ᑕᒪᐃᓐᓂᒃ ᒥᑭᒡᓕᑎᖅᑕᐅᓂᖏᓐᓄᑦ ᓯᓚᐅᑉ 
ᐊᓯᔾᔨᖅᐸᓪᓕᐊᓂᖓᓂᒃ ᐊᒻᒪᓗ ᐱᕙᓪᓕᐊᑎᑕᐅᓂᖏᓐᓂᒃ ᐋᕿᒋᐊᕈᑕᐅᖃᑕᕐᓂᕐᒧᑦ ᖃᓄᐃᓕᐅᕈᑎᒃᓴᐃᑦ ᐊᒻᒪᓗ 
ᐊᑐᒐᒃᓴᐃᑦ;  

11. ᐊᔭᐅᖅᑕᐅᓗᑎᒃ ᑲᑎᒪᔩᑦ ᐊᐃᓯᓰᒃᑯᑦ ᐊᐅᓚᑦᑎᔩᑦ ᑲᑎᒪᔨᖏᑦ ᐸᐸᑦᑎᔨᐅᖁᓪᓗᒋᑦ ᐊᕙᑎᒥᒃ ᐸᕿᔨᐅᖃᑕᐅᓂᖏᓐᓂᒃ 
ᐃᓄᖕᓄᑦ ᓄᓇᖁᑎᒋᔭᐅᔪᓄᑦ ᐱᒻᒪᕆᐅᓂᖅᐹᖑᖃᑕᐅᔪᒥᒃ ᓯᕗᓪᓕᐅᑎᑕᐅᓗᓂ ᑕᐃᑯᖓᑦ 2014-ᒥᒃ 2018-ᒧᑦ, 
ᑐᕌᒐᖃᕐᓗᑎᒃ ᐊᔭᐅᖅᑕᐅᑎᑦᑎᓂᖅ ᐊᓐᓂᐊᕐᓂᖃᖏᑦᑐᓂᒃ ᐊᒻᒪᓗ ᐊᒥᓱᓂᒃ ᐱᑕᖃᖅᑎᑦᑎᔪᒪᓂᖅ 
ᐊᑐᒃᑲᓐᓂᕈᓐᓇᖅᑐᓂᒃ ᓄᓇᒥᐅᑕᓂᒃ ᓯᕗᓂᒃᓴᒧᑦ ᐃᓅᔪᒫᕐᒥᔪᓄᑦ ᐊᑐᒐᒃᓴᐅᔪᓂᒃ ᐃᓄᖕᓄᑦ;  

12. ᑎᓕᔭᐅᓯᒪᓗᑎᒃ ᒪᑯᓂᖓ  ᐊᐃᓯᓰᒃᑯᑦ ᓯᕗᓕᐅᖅᑎᖏᑦ ᐃᓚᐅᖃᑕᕐᕆᐊᖃᕐᓂᖅ ᐱᓕᕆᐊᖑᔪᓂᒃ 
ᑲᑎᕐᔪᐊᕈᑕᐅᕙᓐᓂᖏᓐᓂᒃ ᐊᔾᔨᒌᖏᑑᑎᓂᒃ ᐆᒪᔪᓕᕆᓂᕐᒧᑦ ᐊᓯᖏᓐᓄᓪᓗ ᑲᑐᔾᔨᖃᑎᒋᒡᔪᐊᕐᓄᑦ (ᓲᕐᓗ ᓄᓇᕐᔪᐊᓕᒫᒥ 
ᑕᐱᕇᑦ ᓄᓇᓕᒡᔪᐊᑦ ᓴᐳᓐᓂᐊᖅᑕᐅᓂᖏᓐᓄᑦ ᐱᐅᓯᑐᖃᕆᔭᐅᔪᑦ ᓄᓇᒥ ᓄᓇᒥᐅᑕᐃᓕ ᐊᒻᒪᓗ 
ᑲᑎᒪᕐᔪᐊᕐᕕᐅᕙᓐᓂᖏᓐᓂᒃ ᓄᓇᕐᔪᐊᕐᒥᐅᑦ ᓂᐅᕐᕈᑎᒃᓴᓕᕆᓂᕐᒧᑦ ᐊᒥᓲᖏᓗᐊᓕᖅᑐᓂᒃ ᐆᒪᔪᕐᓂᒃ ᐊᒻᒪᓗ 
ᐱᕈᖅᑐᓂᒃ);  

13. ᐅᖃᐅᑎᔭᐅᓯᒪᓪᓗᑎᒃ  ᐊᐃᓯᓰᒃᑯᑦ ᓯᕗᓕᐅᖅᑎᖏᑦ ᐊᔭᐅᖅᑎᐅᖁᔭᐅᓂᖅ ᐃᑲᔪᖅᓱᐃᖁᔭᐅᓂᖅ ᐃᓄᐃᑦ 
ᐱᔪᓐᓇᐅᑎᖏᓐᓂᒃ ᐊᐅᓚᑦᑎᖃᑕᕐᓂᕐᒧᑦ ᑎᖕᒥᐊᓂ ᐊᕐᕋᒍᑕᒫᖅ ᐅᑎᖅᐸᒃᑐᓂᒃ ᐊᒻᒪᓗ ᐊᓯᖏᓐᓂᒃ ᐅᑎᖅᐸᖕᒥᔪᓂᒃ 
ᐆᒪᔪᕐᓂᒃ ᐃᓱᒪᒋᓗᒋᑦ ᐃᓄᐃᑦ ᓂᕿᒃᓴᖃᕈᓐᓇᕆᐊᖃᕐᓂᖏᑦ ᐊᒻᒪᓗ ᓴᐳᓐᓂᐊᖅᑕᐅᖁᓪᓗᒋᑦ ᑕᒪᕐᒥᒃ ᐃᓄᐃᑦ 
ᐱᐅᓯᑐᖃᖓᒍᑦ, ᐃᓕᖅᑯᓯᑐᖃᖓᒍᑦ, ᐅᒃᐱᕆᔭᑐᖃᖏᓐᓄᑦ, ᐃᓅᓯᕆᔭᒥᓄᑦ ᐊᒻᒪᓗ ᑎᒥᒥᓄᑦ ᐊᑐᖅᐸᖕᓂᖏᓐᓄᑦ 
ᐅᑎᖅᐸᒃᑐᓂᒃ ᐆᒪᔪᓕᒫᓂᒃ;  

14. ᖃᓄᐃᓕᐅᖁᔭᐅᓯᒪᓗᑎᒃ ᐊᐃᓯᓰᒃᑯᑦ ᓯᕗᓕᐅᖅᑎᖏᑦ ᐋᕿᐅᒪᑎᑦᑎᔭᕆᐊᖃᕐᓂᕐᒧᑦ ᐱᓕᕆᐊᕆᔭᖏᓐᓂᒃ 
ᒥᑭᓪᓕᑎᕆᔭᕆᐊᖃᕐᓂᖅ ᓱᕈᕐᓇᖅᑐᓂᒃ ᑎᑭᑕᐅᕙᓪᓕᐊᖏᓐᓇᕐᓂᖏᓐᓂᒃ ᐅᑭᐅᖅᑕᖅᑐᒥᐅᑦ, ᐱᐅᖏᑦᑐᒥᒃ 
ᐊᒃᑐᖅᑕᐅᔪᓐᓇᕐᓂᖏᓐᓂᒃ ᐃᓄᐃᑦ, ᐊᒻᒪᓗ ᑲᔪᓰᓐᓇᖁᓪᓗᒋᑦ ᓴᖏᓂᖅᓴᐅᓕᖅᑎᑦᑎᓗᑎᒡᓗ ᐃᓗᓕᖏᓐᓂᒃ 
ᓄᓇᕐᔪᐊᕐᒥᐅᓄᑦ ᒪᓕᒐᕆᔭᐅᔪᑦ ᓲᕐᓗ ᑕᐃᒃᑯᐊ ᐱᓐᖑᑎᖅᑕᐅᓚᐅᖅᑐᑦ ᑕᐃᔭᐅᔪᓂᑦ ᒪᓕᒐᐃᑦ ᔅᑖᒃᕼᐆᒥᐅᑕᓂᒃ 



 ᑎᑎᕋᖅᑕᐅᓵᖅᓯᒪᔪ ᑦ  ᑭᑎᒑᕐ ᔪ ᖕᓂ ᐃᓕᑕᕆᔭᐅᓯᒪᓂᖏᑦ  ᐅᖃᐅᔾ ᔪᐃᒋᐊᕈᑏᑦ  - ᐃᓱᒪᒃ ᓴᖅᓯᐅᕈᑕᐅᔭᕆᐊᓕᖅ ᑲᑎᒪᔭᖅᑐᖅᓯᒪᔪᓄᑦ  ᐊᐃᓯᓰ ᒃ ᑯᑦ  
ᑕᒪᕐ ᒥᒃ  ᑲᑎᒪᕐ ᔪᐊᕐ ᓂᖓᓐᓂ 

ᑲᑎᒪᕐᔪᐊᕈᑕᐅᓚᐅᖅᑐᑦ ᑕᐃᒪᖏᑦ ᓄᖑᑦᑐᓐᓇᐃᓕᓯᒪᕙᒃᑐᓂᒃ ᓱᕈᕐᓇᖅᑐᓂᒃ ᑎᑭᑎᑦᑎᕙᖕᓂᖅ ᐊᒻᒪᓗ ᑕᐃᑲᓂ ᔾᔭᐹᑦ 
ᓄᓈᓗᐊᓐᓂᒃ ᒪᓕᒐᓕᐊᖑᓚᐅᖅᑐᑦ ᑕᐃᔭᐅᖕᒥᔪᑦ ᒥᓇᒫᑕᒥ ᑲᑎᒪᕐᔪᐊᕈᑕᐅᓚᐅᖅᑐᑦ ᒨᑯᕆᒥᒃ ᐊᑭᕐᕈᔭᓕᖕᓂ;  

15. ᑎᓕᔭᐅᓯᒪᓗᑎᒃ ᒪᑯᓂᖓ ᐊᐃᓯᓰᒃᑯᑦ ᓯᕗᓕᐅᖅᑎᖏᑦ ᑕᐱᕆᔭᐅᖃᑦᑕᕐᓗᑎᒃ ᒪᓕᒐᓪᓗᑐᖃᖅᑎᑦᑎᓂᕐᒧᑦ 
ᐊᑐᐊᒐᖃᖅᑎᑦᑎᔪᓐᓇᕐᓂᕐᒧᑦ ᓴᐳᓐᓂᐊᖅᑕᐅᔾᔪᑕᐅᓂᐊᖅᑐᓂᒃ ᐅᑭᐅᖅᑕᖅᑐᒥ ᓴᓗᒪᔪᓂᒃ ᐃᒪᖁᑎᖏᓐᓂᒃ ᑕᐃᒃᑯᓇᖓᑦ 
ᓱᕈᐃᔪᓐᓇᖅᑐᓂᒃ ᓴᓗᒪᔪᓐᓃᕈᑕᐅᔪᓐᓇᖅᑐᓂᒃ ᐊᒻᒪᓗ ᓄᖑᑦᑎᕙᓪᓕᐊᔾᔪᑕᐅᔪᓐᓇᖅᑐᓂᒃ, ᐃᓕᑕᕆᔭᐅᓯᒪᓪᓗᑎᒃ 
ᓴᓗᒪᔪᒥᒃ ᐃᒪᖃᕐᓂᖅ ᐃᓄᓕᒫᓄᑦ ᐱᔪᓐᓇᐅᑕᐅᒐᒥ; 

16. ᐅᖃᐅᑎᔭᐅᓯᒪᓪᓗᑎᒃ ᐊᐃᓯᓰᒃᑯᑦ ᓯᕗᓕᐅᖅᑎᖏᑦ ᐱᓇᓱᐊᖏᓐᓇᖁᔭᐅᓂᖅ ᐊᐃᓯᓰᒃᑯᑦ ᐱᓕᕆᐊᖏᓐᓂᒃ, ᐊᒻᒪᓗ 
ᐊᑕᐅᑎᒃᑯᑦ ᐃᓚᒋᓗᒋᑦ ᓄᓇᓕᖕᓂ ᐃᓄᐃᑦ ᑲᑐᔾᔨᖃᑎᒌᖏᑦ, ᐊᔭᐅᖅᑕᐅᓪᓗᑎᒃ ᑕᐃᒃᑯᐊ ᓴᐳᓐᓂᐊᕈᑕᐅᒋᐊᕐᓂᕐᒧᑦ 
ᖃᓄᐃᓕᐅᕈᑎᒃᓴᐃᑦ ᐃᑲᔫᑕᐅᓂᐊᖅᑐᑦ ᐃᓕᖅᑯᓯᑐᖃᕆᔭᐅᔪᓄᑦ ᐃᓅᓯᖃᕈᑕᐅᓂᖏᓐᓂᒡᓗ ᓄᓇᒥᒃ, 
ᓄᓇᒥᐅᑕᖃᕐᓂᖏᓐᓂᒃ, ᐱᕈᖅᑐᖃᕐᓂᖏᓐᓂᒃ, ᑮᓇᐅᔭᓕᐅᕐᕕᐅᔪᓐᓇᕐᓂᖏᓐᓂᒃ ᐃᓅᓯᒃᓴᓕᐅᕈᑕᐅᔪᓐᓇᖅᑐᓂᒃ ᐊᒻᒪᓗ 
ᑕᐃᔅᓱᒪᓂᑐᖄᓗᖕᒥᒃ ᐱᒻᒪᕆᐅᓂᖃᕐᓂᖏᓐᓂᒃ ᓄᓇᐃᑦ ᐃᑲᔫᑕᐅᔪᑦ ᐱᐅᓯᑐᖃᕆᔭᐅᔪᓂᒃ ᐃᓕᖅᑯᕆᔭᐅᔪᓂᒃ ᐊᒻᒪᓗ 
ᐃᓅᓯᕆᔭᐅᔪᓄᑦ ᐃᓄᖕᓄᑦ;  

17.  ᑎᓕᓯᓗᑎᒃ ᐊᐃᓯᓰᒃᑯᑦ ᓯᕗᓕᐅᖅᑎᖏᑦ ᑎᓕᐅᖅᑎᐅᓗᑎᒃ ᐅᑭᐅᖅᑕᖅᑐᒥᐅᑕᓕᒫᓂᒃ ᓄᓇᓕᒡᔪᐊᑦ ᐃᓚᓕᐅᑎᓯᔪᓂᒃ 
ᐱᓇᓱᐊᑦᑎᐊᒃᑲᓐᓂᖁᓪᓗᒋᑦ ᑲᔪᓯᑎᑦᑎᖁᔭᐅᖏᓐᓇᕆᐊᕐᓂᖅ ᐱᓇᓱᐊᖅᑕᖏᓐᓂᒃ ᐃᓚᐅᑎᑦᑎᖃᑦᑕᖁᔨᓂᖅ ᐃᓄᖕᓂᒃ 
ᑕᒪᐃᓐᓂᒃ ᒪᕐᕈᐃᓐᓇᐅᒐᓗᐊᖅᑐᓂᒃ ᐊᒻᒪᓗ ᐊᒥᓲᓈᖅᑕᐅᓯᒪᔪᓂᒃ ᐃᓚᐅᕝᕕᐅᔪᓂᑦ  ᑲᑎᒪᔪᓂᒃ ᐱᔾᔪᑎᖃᖅᑐᓂᒃ 
ᐃᓱᒪᓘᑕᐅᔪᓂᒃ ᐃᑳᖅᓯᒪᔪᓄᑦ ᐊᓯᖏᓐᓄᑦ ᑭᒡᓕᖃᕐᕕᐅᔪᓄᑦ ᓄᓇᒋᔭᐅᔪᓄᑦ, ᐃᓚᖃᕐᓗᑎᒃ ᒪᑯᓂᖓ ᐊᕙᑎᓕᕆᓂᕐᒥᒃ, 
ᑮᓇᐅᔭᓕᐅᕈᑎᒃᓴᓂᒃ ᐊᒻᒪᓗ ᐃᓅᓯᖏᓐᓄᑦ ᐃᓱᒪᓘᑕᐅᔪᓂᒃ ᐱᒻᒪᕆᐅᓂᖃᖅᑐᓂᒃ ᐃᓄᖕᓄᑦ, ᐊᒻᒪᓗ 
ᑕᐃᒪᐃᓕᐅᖁᔭᐅᓂᖏᓐᓂᒃ ᑕᐃᒫᒃ ᑐᕌᖓᓐᓂᐊᕐᓂᐊᖅᑐᓂᒃ ᐊᒻᒪᓗ ᑐᑭᖃᕐᓗᑎᒃ ᓂᐱᖃᕈᑕᐅᑦᑎᐊᕐᓂᐊᖅᑐᓂᒃ 
ᐅᑭᐅᖅᑕᖅᑐᒥᐅᑕᓕᕆᔨᒃᑯᑦ ᑲᑎᒪᔨᕐᔪᐊᖏᓂᒃ.  

ᐅᓗᕈᐊᓇᕐᓂᖃᖏᑦᑐᓂᒃ ᐅᒥᐊᕐᔪᐊᓕᕆᓂᖅ ᐊᒻᒪᓗ ᐃᖃᓗᓕᕆᓂ 

18. ᖃᓄᐃᓕᐅᖁᔭᐅᓯᒪᓗᑎᒃ ᐊᐃᓯᓰᒃᑯᑦ ᓯᕗᓕᐅᖅᑎᖏᑦ ᖃᐅᔨᒪᓂᖅᓴᐅᒋᐊᖅᑎᑎᓗᑎᒃ ᐱᔾᔪᑎᖃᖅᑐᓂᒃ 
ᐅᓗᕆᐊᓇᖅᑐᖃᕆᐊᖃᖏᓐᓂᖏᓐᓂᒃ ᐊᒻᒪᓗ ᐊᐅᓛᕈᑕᐅᔪᑦ ᐅᓗᕆᐊᓇᖅᑐᖃᕆᐊᖃᖏᓐᓂᖏᓐᓄᑦ 
ᐱᕙᓪᓕᐊᔪᓕᕆᓂᕐᒧᑦ, ᐅᔾᔨᖅᑐᑦᑎᐊᕆᐊᖃᕐᓂᕐᒧᑦ ᓴᖏᓂᖃᕐᓂᖏᑦ ᐃᓄᐃᑦ ᐱᔪᓐᓇᐅᑎᖃᕐᓂᖏᓐᓄᑦ ᐊᒻᒪᓗ 
ᑲᒪᔨᐅᓂᖏᓐᓄᑦ ᐱᔾᔪᑎᖃᖅᑐᓂᒃ ᐃᓄᐃᑦ ᐃᒪᖁᑎᖏᓐᓂᒃ, ᑕᕆᐅᖁᑎᖏᓐᓂᒃ ᐊᒻᒪᓗ ᐄᑲᕐᕕᐅᔭᖅᑐᖅᐸᒃᑐᓂᒃ 
ᐊᑐᖃᑕᐃᓐᓇᖅᑕᑐᖃᖏᓐᓂᒃ ᑕᐃᒪᖓᓂᒃ ᐃᓄᖃᕆᐊᓕᓚᐅᖅᑎᓪᓗᒍ, ᑕᐃᒪᐃᓕᐅᕐᓗᑎᓪᓗ ᐱᓕᕆᖃᑎᖃᖃᑕᕐᓗᑎᒃ 
ᓈᒪᔪᓂᒃ ᐃᓄᖕᓂᒃ ᖃᐅᔨᒪᔨᑕᓂᕐᒃ ᐅᒥᐊᕐᔪᐊᓕᕆᓂᕐᒥᒃ ᓵᓈᖃᖅᑐᓂᒃ ᐱᓕᕆᐊᖃᖅᑐᓂᒃ, ᐊᒻᒪᓗ 
ᐱᓕᕆᐊᖑᓂᖏᓐᓂᒃ ᑕᐃᒃᑯᐊ ᓄᓇᕐᔪᐊᕐᒥᐅᓄᑦ ᑕᕆᐅᕐᒥᐅᑕᓕᕆᓂᕐᒧᑦ ᑲᑐᔾᔨᖃᑎᒌᒡᔪᐊᑦ (IMO-ᑯᑦ) ᐊᓯᖏᓪᓗ 
ᐊᑑᑎᖃᕐᒥᔪᑦ ᑎᒥᖁᒋᔭᐅᔪᑦ;  

19. ᑎᓕᔭᐅᓯᒪᓗᑎᒃ ᒪᑯᓂᖓ ᐊᐃᓯᓰᒃᑯᑦ ᓯᕗᓕᐅᖅᑎᖏᑦ ᐅᓂᒃᑲᖃᑦᑕᕆᐊᖃᕐᓂᖏᓐᓂᒃ ᐃᓄᐃᑦ ᐃᓱᒪᒋᔭᖏᓐᓂᒃ ᐊᒻᒪᓗ 
ᖃᐅᔨᒪᔭᑐᖃᖏᓐᓂᒃ ᐱᔾᔪᑎᖃᖅᑐᓂᒃ ᑕᕆᐅᕌᓘᑉ ᓯᑯᖏᓐᓂᒃ, ᐱᐅᓯᕆᔭᐅᕙᖕᓂᖏᓐᓂᒃ ᑕᕆᐅᕐᒥᐅᑕᓄᑦ ᐳᐃᔨᓄᑦ 
ᐆᒪᔪᕐᓄᑦ, ᐊᒻᒪᓗ ᐅᑭᐅᖅᑕᖅᑐᒥᒃ ᐅᒥᐊᖅᑐᕐᕕᖃᕈᓐᓇᕐᓂᖅ ᓄᓇᕐᔪᐊᕐᒥᐅᓄᑦ ᑎᒥᖁᑎᒋᔭᐅᔪᓄᑦ 
ᐃᓂᓚᖓᐃᔨᐅᓂᖏᓐᓂᒃ ᐊᔩᖃᑎᒌᒍᑕᐅᓂᖏᓐᓂᒃ ᐅᑭᐅᖅᑕᖅᑐᒥᐅᒥᐊᕐᔪᐊᑕᐅᔪᓐᓇᕐᓂᖏᓐᓂᒃ, ᑐᖓᕕᖃᕐᓗᑎᒃ 
ᖃᐅᔨᒪᔭᐅᓕᐊᖅᑐᓂᒃ ᑕᐃᒃᑯᓇᖓᑦ ᑕᕆᐅᕌᓗᖕᒥ ᓯᑯ ᓄᖃᕈᓐᓇᖏᒻᒪᑦ: ᐅᑭᐅᖅᑕᖅᑐᓕᒫᒥ ᐃᓄᐃᑦ ᐃᓱᒪᒋᔭᖏᑦ 
ᑕᕆᐅᕋᓘᑉ ᓯᑯᖓ ᐊᑐᖅᑕᐅᓂᖏᓐᓄᑦ ᐊᒻᒪᓗ ᐅᒥᐊᕐᔪᐊᑕᐅᔪᓐᓇᕐᓂᖏᑦ ᐃᓄᐃᑦ ᓄᓇᖏᑦ; 

20. ᑕᐱᕆᔭᐅᓂᖅ ᐃᓚᐅᑎᑦᑎᓂᕐᒧᑦ ᐃᓄᖕᓂᒃ ᑭᒡᒐᖅᑐᐃᔨᓂᒃ ᑕᒪᐃᓐᓂᒃ ᑲᑎᒪᔨᓕᒫᓂᒃ, ᑲᑎᒪᔨᕋᓛᓂᒃ ᐊᒻᒪᓗ 
ᑲᒥᓯᓇᐅᑎᑕᐅᔪᓂᒃ ᓴᕿᑎᑕᐅᓯᒪᔪᓂᒃ ᖃᓄᐃᓕᐅᖅᑎᐅᒋᐊᖁᔭᐅᓂᕐᒧᑦ ᐅᑭᐅᖅᑕᖅᑐᒥ ᐃᖃᓗᓕᕆᓂᕐᒧᑦ 
ᐃᓱᒪᓘᑕᐅᔪᓂᒃ;  

21. ᐅᖃᐅᑎᔭᐅᓯᒪᓗᑎᒃ ᐊᐃᓯᓰᒃᑯᑦ ᓯᕗᓕᐅᖅᑎᖏᑦ ᑕᐱᕆᔭᐅᖃᑦᑕᕆᐊᖃᕐᓂᖏᓐᓄᑦ ᐅᔾᔨᖅᑐᑦᑎᐊᖁᔭᐅᓯᒪᓗᑎᒃ 
ᖃᓄᐃᓕᖓᑎᑦᑎᖃᑕᕐᓂᖅ ᐱᕙᓪᓕᐊᔪᓕᕆᓂᕐᒧᑦ ᑮᓇᐅᔭᓕᐅᕈᑎᒃᓴᓂᒃ ᐃᖃᓗᒃᓯᐅᕐᓂᕐᒥᒃ ᓄᓇᕐᔪᐊᕐᒥᐅᓕᒫᓄᑦ 
ᐃᒪᖁᑎᒋᔭᐅᓂᖏᓐᓂᒃ ᕿᑎᖅᐸᓯᐊᓂᒃ ᐅᑭᐅᖅᑕᖅᑑᑉ ᑕᕆᐅᕋᓗᐊᓂᒃ ᐊᒻᒪᓗ ᐃᑲᔪᖅᓱᐃᖃᑦᑕᕐᓗᑎᒃ 
ᓄᖃᖓᑎᑕᐅᑲᓚᐅᕐᓂᖏᓐᓂᒃ ᑭᓯᐊᓂ ᐃᖃᓗᐃᑦ ᐊᒥᓲᓂᖏᑦ ᓈᒻᒪᒃᑐᓂᒃ ᖃᐅᔨᓴᖅᑕᐅᓚᐅᕐᓗᑎᒃ ᖃᓄᐃᑐᓃᕈᑎᒃ 
ᐊᒻᒪᓗ ᐊᒥᐊᒃᑯᖃᐃᓐᓇᕐᓂᐊᖅᑐᓂᒃ ᐊᐅᓚᑦᑎᓂᕐᒧᑦ ᐋᕿᐅᒪᔭᐅᑎᑦᑎᓗᑎᒃ ᐃᓚᒋᔭᐅᖏᓐᓇᖅᑐᓂᒃ  
ᐃᓚᐅᑎᑦᑏᓐᓇᕐᓂᐊᖅᑐᓂᒃ ᐃᓄᖕᓂᒃ;  

22. ᐃᓕᑕᖅᓯᓯᒪᓂᖅ ᖃᓄᐃᖏᑦᑐᓂᒃ ᐊᒥᓲᔪᓂᒡᓗ ᐃᖃᓗᖃᕐᓂᖏᑦ ᐃᒪᐃᑦ ᐱᒻᒪᕆᐊᓘᖕᒪᑕ ᐱᑕᖃᕆᐊᖃᖅᓱᑎᒃ 
ᐃᓕᖅᑯᓯᖏᓐᓄᑦ, ᓂᕿᒃᓴᕆᔭᐅᕙᖕᓂᖏᓐᓄᑦ ᐊᒻᒪᓗ ᐃᓄᔾᔪᑎᒃᓴᐅᔪᓐᓇᕐᓂᕐᒧᑦ ᖃᓄᐃᖏᓐᓂᕐᒧᑦ, 



 ᑎᑎᕋᖅᑕᐅᓵᖅᓯᒪᔪ ᑦ  ᑭᑎᒑᕐ ᔪ ᖕᓂ ᐃᓕᑕᕆᔭᐅᓯᒪᓂᖏᑦ  ᐅᖃᐅᔾ ᔪᐃᒋᐊᕈᑏᑦ  - ᐃᓱᒪᒃ ᓴᖅᓯᐅᕈᑕᐅᔭᕆᐊᓕᖅ ᑲᑎᒪᔭᖅᑐᖅᓯᒪᔪᓄᑦ  ᐊᐃᓯᓰ ᒃ ᑯᑦ  
ᑕᒪᕐ ᒥᒃ  ᑲᑎᒪᕐ ᔪᐊᕐ ᓂᖓᓐᓂ 

ᐱᐅᓯᕆᔭᐅᖏᓐᓇᕐᓂᕐᒧᓪᓗ ᐃᓄᖕᓄᑦ ᓄᓇᓕᖕᒥᐅᑕᓄᑦ ᐃᓄᖕᓄᓪᓗ ᓄᓇᒦᑉᐸᒃᑐᓂᒃ ᖃᓂᒋᔭᖏᓐᓂᒃ ᑰᖃᕐᓂᐅᔪᓂ 
ᐊᒻᒪᓗ ᓯᒡᔭᖅᐸᓯᐅᔪᓂ;  

23. ᐅᖃᐅᑎᔭᐅᓯᒪᓗᑎᒃ ᐊᐃᓯᓰᒃᑯᑦ ᓯᕗᓕᐅᖅᑎᖏᑦ ᑕᐱᕆᔭᐅᖃᑦᑕᖁᓪᓗᒋᑦ ᓄᖃᖅᑎᑕᐅᖁᓪᓗᒋᑦ ᐅᕝᕙᓗᓃᑦ 
ᐊᒥᓲᔪᓐᓃᕈᐊᖁᓪᓗᒋᑦ ᐱᑕᖅᑕᐅᖃᓯᐅᔾᔭᐅᕙᖕᓂᖏᑦ ᓵᒪᓐ ᐃᖃᓗᐃᑦ ᐊᓯᖔᖏᓐᓂᒃ ᐃᖃᓗᒃᓯᐅᕐᓂᖏᓐᓂ ᓄᓗᐊᕐᓂᒃ 
ᑲᓕᑦᑎᕙᒃᑐᓂᒃ.  

ᑲᔪᓰᓐᓇᕈᓐᓇᕐᓂᐊᖅᑐᓂᒃ ᑮᓇᐅᔭᓕᐅᕐᕈᑎᒃᓴᓂᒃ ᐱᕙᓪᓕᐊᑎᑦᑎᓂᖅ24. ᖃᓄᐃᓕᐅᖁᔭᐅᓯᒪᓗᑎᒃ  

24.  ᐊᐃᓯᓰᒃᑯᑦᓯᕗᓕᐅᖅᑎᖏᑦ ᑲᔪᓯᓐᓇᖁᔭᐅᓪᓗᑎᒃ ᑐᖓᕕᖃᕐᓗᑎᒃ ᑕᐃᒃᑯᓂᖓ ᐊᒻᒪᓗ ᐊᑐᓕᖅᑎᑦᑎᕙᓪᓕᐊᓗᑎᒃ 
ᑕᐃᒃᑯᓂᖓ ᓄᓇᕐᔪᐊᑉ ᐅᑭᐅᖅᑕᖅᑑᓂᓕᒫᖓᓂ ᐃᓄᐃᑦ ᐃᓕᑕᕆᔭᐅᒪᔪᑦ ᐅᖃᐅᔾᔨᒋᐊᕈᑎᓕᐊᖏᑦ ᓄᓇᒥᐅᑕᓂᒃ 
ᐃᒪᕐᒥᐅᑕᓂᒡᓗ ᐱᕙᓪᓕᐊᔪᓕᕆᓂᕐᒧᑦ ᑐᖓᕕᐅᔪᑦ ᐅᒃᐱᕆᔭᐅᔪᑦ ᐃᓄᐃᑦ ᓄᓇᖏᓐᓂ; 

25.  ᐃᑲᔪᖅᓱᖅᑕᐅᓂᖏᓐᓂᒃ  ᐃᓄᐃᑦ ᐊᖑᓇᓱᒃᑏᑦ ᐱᔪᓐᓇᐅᑎᖏᑦ ᑲᔫᓯᓐᓇᖅᑐᒥᒃ ᐊᒃᓱᕈᑎᖃᕐᓂᖏᓐᓂᒃ 
ᐋᕿᒋᐊᕆᐊᖃᕐᓂᖏᓐᓄᑦ ᓱᖏᐅᑎᒋᐊᕐᓗᑎᒃ ᐊᓯᔾᔨᖅᐸᓕᐊᓂᖏᓐᓄᑦ ᐅᑭᐅᖅᑕᖅᑑᑉ , ᑲᔪᓯᓐᓇᕐᓗᑎᒃ ᓴᖏᔪᒥᒃ 
ᓂᐱᖃᕐᓗᑎᒃ ᓴᖏᔪᒥᒃ ᓱᓕᔪᕐᓇᕆᖏᑕᖏᓐᓂᒃ ᐊᒻᒪᓗ ᓈᓕᒧᒌᖏᑦᑐᓂᒃ ᓂᐅᕐᕈᑎᒃᓴᖃᕈᓐᓇᕐᓂᕐᒥᒃ 
ᐊᔪᖅᑎᑕᐅᓂᖏᓐᓂᒃ ᓴᓇᓯᒪᔭᖏᓐᓂᒃ,  ᐊᑭᕋᖅᑐᖃᑦᑕᕐᓗᑎᒃ ᐱᑕᖃᕆᐊᖃᖏᑦᑐᓂᒃ ᐊᔪᕐᓇᖅᑎᑦᑎᒋᐊᖅᑐᓂᒃ 
ᐃᓱᖃᖅᑎᑦᑎᒋᐊᖅᑐᓂᒡᓗᓐᓃᑦ ᐊᑐᕈᓐᓇᕐᓂᑦᑎᓐᓂᒃ ᑕᕆᐅᕐᒥᐅᑕᖁᑎᑦᑎᓐᓂᒃ, ᑎᑎᕋᖅᑕᐅᓯᒪᓂᖏᓐᓄᑦ 
ᓄᖑᓕᕐᓂᕋᖅᑕᐅᔪᓄᑦ ᒪᓕᒐᕐᓄᑦ, ᐅᖃᐅᓯᖃᖃᑦᑕᕐᓗᑎᒡᓗ ᓈᒻᒪᒃᓴᖏᓐᓂᑦᑎᓐᓂᒃ ᐅᑭᐅᖅᑕᖅᑐᒥᒃ ᐆᒪᔪᖃᕐᕕᐅᓂᕐᒧᑦ 
ᓴᐳᓐᓂᐊᖅᑕᐅᓯᒪᕕᐅᔪᓂᒃ ᑕᐃᒫᒡᓗᓐᓃᑦ ᐊᔾᔨᑲᓴᖏᓐᓂᒃ ᐊᑐᓕᖅᑎᑦᑎᓯᒪᔪᓐᓇᕐᓂᖅ ᐱᔪᓐᓇᐃᓕᔾᔪᑕᐅᓂᐊᖅᑐᓂᒃ 
ᐆᒪᔪᕐᓂᒃ ᐃᓅᔾᔪᑎᒃᓴᖃᕈᑎᒋᕙᒃᑕᑦᑎᓐᓂᒃ; 

26. ᐅᖃᐅᑎᔭᐅᓯᒪᓗᑎᒃ ᐊᐃᓯᓯᒃᑯᑦ ᓯᕗᓕᐅᖅᑎᖏᑦ ᑲᔪᓯᓐᓇᖁᓪᓗᒋᑦ ᐱᓚᑖᖅᑐᓂᒃ ᐃᓚᐅᔪᓐᓇᕐᓂᖏᓐᓂᒃ ᐃᓄᐃᑦ 
ᑲᑎᒪᔾᔪᑕᐅᓂᖏᓐᓂᒃ ᐅᖅᓱᐊᓗᓕᕆᓂᕐᒧᑦ, ᑯᕕᓯᔪᖃᖅᑎᑦᑎᑕᐃᓕᒪᓂᕐᒧᑦ, ᐸᕐᓇᒃᓯᒪᕙᒌᕉᓐᓇᕐᓂᕐᒧᑦ ᐊᒻᒪᓗ 
ᖃᓄᐃᓕᐅᕈᑎᒃᓴᖃᕈᓐᓇᕐᓂᕐᒧᑦ;  

27. ᑎᓕᔭᐅᓗᑎᒃ ᐊᐃᓯᓯᒃᑯᑦ ᓯᕗᓕᐅᖅᑎᖏᑦ ᐸᕐᓇᐃᖁᓗᒋᑦ ᑲᔪᑎᑦᑎᒋᐊᕐᓗᑎᒡᓗ ᓄᓇᑉᔪᑉ ᐅᑭᐅᖅᑕᖅᑐᓂᓂ ᐃᓄᐃᑦ 
‘ᑭᓇᐅᔭᓕᐅᕈᑎᒃᓴᓂᒃ ᑲᑎᒪᑎᑦᑎᔪᒪᓂᖅ ᕿᓂᕈᑕᐅᓂᐊᖅᑐᓂᒃ ᐱᓕᕆᖃᑎᒋᒍᑕᐅᔪᓐᓇᖅᑐᓂᒃ ᐃᓄᐃᑦ 
ᐱᓕᕆᕕᖏᓐᓄᑦ ᐊᒻᒪᓗ ᐃᓂᒃᓴᖃᖅᑎᑕᐅᓂᖏᓐᓄᑦ ᐃᓄᐃᑦ ᓇᖕᒥᓂᖅ ᐱᓕᕆᕕᒋᔭᖏᓐᓂᒃ 
ᑕᐅᖅᓯᖃᑕᐅᑎᔪᓐᓇᕐᓂᐊᕐᒪᑕ ᐊᑐᖅᓯᒪᔭᒥᓂᒃ ᐅᖃᐅᓯᖃᕐᓗᑎᒃ; 

28. ᑎᓕᔭᐅᓗᑎᒃ ᐊᐃᓯᓰᑯᑦ ᓯᕗᓕᐅᖅᑎᖏᑦ ᐅᑭᐅᖅᑕᖅᑐᒥ ᓄᓇᓕᒡᔪᐊᕐᓂ ᑐᓂᓯᖃᑕᕐᓗᑎᒃ ᖃᓄᐃᓕᖓᑎᑦᑎᓂᕐᒥᓂᒃ 
ᐊᑐᓂ ᑕᕆᐅᕐᔪᐊᖃᕐᓂᕐᒥᓂᒃ ᐊᑐᓂ ᑲᒥᓯᓇᒃᑯᖏᓐᓄᑦ ᐃᓱᖃᖅᑦᑎᑦᑎᔨᐅᕙᒃᑐᓂᒃ ᐃᓕᑕᖅᓯᔨᐅᔪᓄᑦ ᒪᓕᒃᑕᐅᓗᑎᒃ 
UNCLOS-ᑯᑦ ᓄᓇᕐᔪᐊᒥ ᑲᑎᒪᔨᕐᔪᐊᖏᓐᓄᑦ ᒪᓕᒐᓕᕆᔨᐅᓂᕐᒧᑦ ᑕᕆᐅᓕᕆᓂᕐᒧᑦ ᐃᒪᕐᓂᒃ, ᐃᓚᐅᖃᑦᑕᖁᓪᓗᒋ6 
ᐃᓄᐃᑦ ᑕᐃᒃᑯᓂᖓ ᐅᖃᐅᓯᒃᓴᖃᕐᕕᒋᓂᐊᖅᑕᖏᓐᓂᒃ ᑕᐃᒫᒃ ᐱᐅᓂᖅᓴᓂᒃ ᐃᓄᐃᑦ ᐃᓱᒪᒋᔭᖏᑦ ᖃᐅᔨᒪᔭᐅᓂᐊᕐᒪᑕ 
ᓴᐳᓐᓂᐊᖅᑕᐅᓗᑎᒡᓗ ᐃᓄᐃᑦ ᐱᔪᓐᓇᐅᑎᖏᑦ ᐊᒻᒪᓗ ᐃᓚᐅᕝᕕᒋᔭᕆᐊᖃᖅᑕᖏᑦ; 

29. ᑎᓕᔭᐅᓗᑎᒃ ᐊᐃᓯᓰᒃᑯᑦ ᓯᕗᓕᐅᖅᑎᖏᑦ ᖃᐅᔨᒪᓂᖅᓴᐅᔭᕆᐊᖃᕐᓂᖏᓐᓄᑦ ᐊᑑᑎᖃᓕᖅᑐᓂᒃ ᒪᓕᒐᒃᓴᐃᑦ 
ᓄᓇᕐᔪᐊᕐᒥᐅᓕᒫᓂ ᒪᓕᒐᕆᔭᐅᑎᑕᐅᔪᑦ ᑕᕆᐅᕐᓄᑦ ᐃᒪᖁᑎᒋᔭᐅᔪᓄᑦ, ᓇᐅᑦᑎᖅᑐᖅᑕᐅᖃᑕᕐᓗᑎᒃ  ᐱᐅᓂᖅᓴᓂᒃ, 
ᐃᓄᐃᑦ ᓴᓇᕐᕈᑎᒃᓴᖃᑦᑎᐊᕐᓗᑎᒃ ᓴᕿᑦᑎᑦᑎᖁᓪᓗᒋᑦ ᐊᒻᒪᓗ ᓴᐳᓐᓂᐊᖅᑕᐅᓂᖏᓐᓂᒃ ᐃᓄᐃᑦ ᐃᒪᖁᑎᖏᓐᓂᒃ ᐊᒻᒪᓗ 
ᐱᔪᓐᓇᐅᑎᖏᓐᓂᒃ ᐃᒪᖁᑎᖏᓄᑦ, ᖃᓄᐃᓕᕆᐊᒃᑲᓐᓂᕈᓐᓇᕐᓂᕐᒧᓪᓗ ᐃᓚᐅᔪᓐᓇᕐᓂᖅ ᐃᓱᒪᓕᐅᕈᑕᐅᓂᐊᖅᑐᓂ 
ᑎᒥᖁᑎᒋᔭᐅᔪᓂ ᐊᑖᒍᑦ ᓄᓇᕐᔪᐊᕐᒧᑦ ᑲᑎᒪᔨᕐᔪᐊᕐᓂ ᒪᓕᒐᓕᕆᓂᕐᒧᑦ ᑕᕆᐅᕐᓄᒧᑦ ᐱᓕᕆᐊᖑᔪᓂᒃ ᐃᖃᐅᒪᓂᐊᕐᒪᑕ 
ᐃᓄᐃᑦ ᐱᔪᓐᓇᐅᑎᖃᕐᓂᖏᓐᓂᒃ ᐅᑭᐅᑦᑕᖅᑐᒥ.  

ᐊᓐᓂᐊᕐᓂᖃᖏᓐᓂᖅ ᐊᒻᒪᓗ ᖃᓄᐃᖏᓐᓂᖅ 

30. ᖃᓄᐃᓕᐅᖁᔭᐅᓯᒪᓗᑎᒃ ᐊᐃᓯᓰᒃᑯᑦ ᓯᕗᓕᐅᖅᑎᖏᓐᓂᒃ ᑲᔪᓰᓐᓇᕈᓪᓗᒋᑦ ᐱᕈᖅᓯᐊᖃᕐᓂᕐᒥᒃ ᖃᐅᔨᒪᔭᒥᓂᒃ ᐃᓄᐃᑦ 
ᐋᓐᓂᐊᕐᓂᖃᕆᐊᖃᖏᓐᓂᖏᓐᓄᑦ ᐊᒻᓴᒪᓗ ᖃᓄᐃᖏᓂᖏᓐᓄᑦ ᐃᓱᒪᓘᑕᐅᔪᓂᒃ, ᐊᒻᒪᓗ ᑕᐱᕆᔭᐅᖃᑦᑕᕐᓗᑎᒃ 
ᐃᓄᖕᓄᑦ ᑕᒪᒃᑯᓂᖓ ᐃᓱᒪᓘᑕᐅᔪᓂᒃ, ᐊᑐᕐᓗᒋᑦ ᑕᐃᒃᑯᐊ ᐊᑑᑎᖃᕈᓐᓇᖅᑐᑦ ᑎᒥᖁᖏᑦ  ᓱᕐᓗ 
ᐅᑭᐅᖅᑕᖅᑐᒥᐅᑕᓕᕆᔨᒃᑯᑦ ᑲᑎᒪᔨᕐᔪᐊᖏᑦ, ᓄᓇᕐᔪᐊᕐᒥ ᑕᐱᕇᑦ ᑲᑐᔾᔨᖃᑎᒌᒡᔪᐊᖏᑦ ᑲᑎᒪᕕᐅᓂᕐᒧᑦ 
ᓄᓇᖄᖅᑐᑐᖃᕐᓄᑦ ᐃᓱᒪᓘᑕᐅᔪᓂᒃ, ᓄᓇᕐᔪᐊᕐᒥ ᑕᐱᕇᑦ ᑲᑐᔾᔨᖃᑎᒌᒡᔪᐊᖏᓐᓄᑦ ᐊᕙᑎᓕᕆᓂᕐᒧᑦ ᐱᓕᕆᐊᖑᔪᑦ 
(UNEP-ᑯᑦ), ᓄᓇᕐᔪᐊᒥ ᐋᓐᓂᐊᖃᖅᑕᐃᓕᒪᑎᑦᑎᓂᕐᒧᑦ ᑲᑐᔾᔨᖃᑎᒌᒡᔪᐊᖏᑦ, ᓂᕿᓕᕆᓂᕐᒧᑦ ᐊᒻᒪᓗ 
ᐱᕈᓯᐊᕆᔭᐅᔪᓂᒃ ᓂᕿᒃᓴᐃᑦ ᑲᑐᔾᔨᖃᑎᒋᖏᓐᓄᑦ;  



 ᑎᑎᕋᖅᑕᐅᓵᖅᓯᒪᔪ ᑦ  ᑭᑎᒑᕐ ᔪ ᖕᓂ ᐃᓕᑕᕆᔭᐅᓯᒪᓂᖏᑦ  ᐅᖃᐅᔾ ᔪᐃᒋᐊᕈᑏᑦ  - ᐃᓱᒪᒃ ᓴᖅᓯᐅᕈᑕᐅᔭᕆᐊᓕᖅ ᑲᑎᒪᔭᖅᑐᖅᓯᒪᔪᓄᑦ  ᐊᐃᓯᓰ ᒃ ᑯᑦ  
ᑕᒪᕐ ᒥᒃ  ᑲᑎᒪᕐ ᔪᐊᕐ ᓂᖓᓐᓂ 

31.  ᐅᖃᐅᑎᔭᐅᓯᒪᓗᑎᒃ ᐊᐃᓯᓰᒃᑯᑦ ᓯᕗᓕᐅᖅᑎᖏᑦ ᐊᔭᐅᖅᑎᐅᓂᕐᒧᑦ ᐃᓄᐃᑦ ᐋᓐᓂᐊᓕᖅᑕᐃᓕᒪᔭᕆᐊᖃᕐᓂᖏᓐᓂᒃ 
ᐊᒻᒪᓗ ᖃᓄᐃᓕᑕᐃᓕᒪᔭᕆᐊᖃᕐᓂᖏᑦ ᐃᓄᐃᑦ ᕿᒥᕐᕈᐊᖅᑕᐅᓯᒪᓗᑎᒃ 2010-2014-ᒧᑦ ᓄᓇᕐᔪᐊᕐᒥ ᐃᓄᐃᑦ 
ᐋᓂᐊᓕᖅᑕᐃᓕᒪᓂᖏᓐᓄᑦ ᖃᓄᐃᓕᐅᕈᑎᒃᓴᖏᑦ, ᑲᔪᓰᓐᓇᕐᓗᑎᒡᓗ ᓇᓗᓇᐃᖅᑕᐅᖃᑕᕐᓂᖏᓐᓄᑦ ᓴᕿᑉᐸᓕᐊᔪᑦ 
ᐊᓐᓂᐊᓕᕈᑕᐅᔪᓐᓇᕐᓂᕐᒧᑦ ᐃᓱᒪᓘᑕᐅᔪᑦ ᐊᒻᒪᓗ ᐊᒥᒐᖅᓯᓗᐊᖅᑐᑦ, ᐊᒻᒪᓗ ᐊᔭᐅᖅᑕᐅᓗᑎᒃ ᖃᓄᐃᓕᐅᕈᑎᒃᓴᓄᑦ 
ᐱᒋᐊᖅᑎᑕᐅᓯᒪᔪᑦ 2014-2018-ᒧᑦ ᐊᑐᓕᖅᑎᑦᑎᓂᕐᒧᑦ ᐸᕐᓇᐅᑎᓕᐅᖅᓯᒪᓗᑎᒃ ᐃᓄᐃᑦ ᓄᓇᖏᓐᓂ, ᐃᓚᒋᔭᐅᓗᑎᒃ 
ᓄᓇᓕᓕᒫᖏᓐᓂᒃ, ᓄᓇᕐᔪᐊᕐᒥ ᐅᑭᐅᖅᑕᖅᑑᓂᓕᒫᒥ ᐊᒻᒪᓗ ᓄᓇᕐᔪᐊᕐᓕᒫᒥ ᐃᓚᑖᕆᓯᒪᔪᓐᓇᖅᑕᖏᑦ; 

32.  ᖃᓄᐃᓕᐅᖁᔭᐅᓯᒪᓗᑎᒃ ᓯᕗᓕᐅᖅᑎᖏᑦ ᑕᐱᕆᓕᖁᓪᓗᒋᑦ ᓴᕿᑎᑕᐅᓂᖏᓐᓄᑦ, ᐋᕿᐅᒪᑎᑕᐅᓂᖏᓐᓄᑦ ᐊᒻᒪᓗ 
ᐱᐅᓯᒋᐊᖅᑎᑕᐅᓂᖏᓐᓄᑦ ᐱᑕᖃᕆᐊᓕᒻᒪᕇᒃ ᓄᓇᓕᖕᒥᐅᑕᓄᑦ ᐱᖁᑏᑦ ᐱᑕᖃᕆᐊᓖᑦ ᖃᓄᐃᓕᒋᒃᑯᑎᒃᓴᖏᓐᓄᑦ 
ᐃᓄᐃᑦ ᓄᓇᓖᑦ, ᓲᕐᓗ ᑕᒪᑯᐊ ᐃᒡᓗᒃᓴᐃᑦ ᐃᓄᖕᓄᑦ, ᐃᓕᓐᓂᐊᖅᑐᓕᕆᓂᖅ, ᐃᓄᓕᕆᔾᔪᑎᓄᓪᓗ ᐱᖁᑎᕐᔪᐊᑦ, ᐊᒻᒪᓗ 
ᐱᑕᖃᕆᐊᖃᓗᐊᖅᑐᑦ ᐊᐅᓛᕉᑎᒃᓴᐃᑦ ᐊᒻᒪᓗ ᑐᓴᐅᒪᖃᑦᑕᐅᑎᔾᔪᑎᒃᓴᐃᑦ ᐊᑐᖅᑕᐅᔪᓐᓇᕐᓂᐊᖅᑐᑦ ᑕᒪᐃᓐᓄᑦ 
ᐃᓄᓕᒫᖅᓯᐅᑎᓂᒃ ᐱᓕᕆᐊᖃᖑᔪᓄᑦ ᐊᒻᒪᓗ ᓇᖕᒥᓂᖅ ᐱᓕᕆᕕᖃᖅᑐᓄᑦ ᓴᓇᔭᐅᔪᓐᓇᕐᒥᔪᓂᒃ;  

33.  ᐅᖃᐅᑎᔭᐅᓯᒪᓗᑎᒃ; ᐊᐃᓯᓰᒃᑯᑦ ᑕᐱᕆᓕᖁᓪᓗᒋᑦ ᑲᔪᓯᓐᓇᕐᓂᐊᖅᑐᓂᒃ ᐃᓕᖅᑯᓯᕐᒥᓄᑦ ᐊᑑᑎᖃᕐᓂᐊᖅᑐᓂᒃ 
ᐃᓱᒪᓕᕆᓂᕐᒧᑦ ᖃᓄᐃᓕᑦᑕᐃᓕᒪᔾᔪᑎᒃᓴᓂᒃ ᐊᒻᒪᓗ ᐋᖓᔭᕐᓇᖅᑐᓂᒃ ᐊᑐᕐᓂᕐᓗᒃᓯᒪᔪᔪᓄᑦ ᐃᑲᔪᑎᒃᓴᓂᒃ ᐊᒻᒪᓗ 
ᐃᑲᔪᕈᕆᐊᕈᑎᒃᓴᓂᒃ ᓇᓂᑐᐃᓐᓇᖅ ᐃᓄᐃᑦ ᓄᓇᖏᓐᓂ, ᐃᓚᖃᖃᖅᑕᕐᓗᑎ ᐃᓕᖅᑯᓯᑐᖃᕐᒥᓄᑦ ᐊᑕᔪᓂᒃ ᐊᒻᒪᓗ 
ᐋᓐᓂᐊᖅᑐᓕᕆᔾᔪᑎᒃᓴᓂᒃ, ᐃᓚᐅᑎᑎᔾᔪᑕᐅᕙᖕᓂᐊᖅᑐᓂᒃ ᐃᓄᖕᓂᒃ ᐊᑐᓂ ᐊᒻᒪᓗ ᓄᓇᓕᓕᒫᓂᒃ; 

34.  ᐅᖃᐅᑎᔭᐅᓯᒪᓗᑎᒃ ᐊᐃᓯᓰᒃᑯᑦ ᑕᐱᕆᔭᐅᔪᓐᓇᕐᓂᕐᒥᒃ ᐊᑐᐃᓐᓇᐅᖃᑕᕐᓗᑎᒃ ᖃᓄᐃᓕᐅᕈᑕᐅᔪᓐᓇᖅᑐᓄᑦ ᐃᓄᓕᒫᓄᑦ 
ᐊᓐᓂᐊᖅᑐᓕᕆᔾᔪᑕᐅᔪᓂᒃ ᐱᑕᖃᕆᐊᖃᖅᑐᓂᒃ ᑕᐃᒃᑯᐊ ᓴᓇᔭᐅᓂᖏᓐᓂᒃ, ᐱᕙᓪᓕᐊᑎᑦᑕᐅᓂᖏᓐᓂᒃ ᐊᒻᒪᓗ 
ᐊᑐᐃᓐᓇᐅᑎᑕᐅᓂᖏᓐᓂ ᐃᓄᖕᓄᑦ-ᑐᕌᖓᓪᓗᑐᖅᑐᑦ ᐊᑐᐊᒐᐅᓕᕐᓂᐊᖅᑐᑦ, ᐊᑐᒐᒃᓴᐅᓂᐊᖅᑐᑦ ᐊᒻᒪᓗ 
ᐱᔨᑦᑎᕋᐅᑎᒃᓴᐃᑦ ᐱᔾᔪᑕᐅᓂᐊᖅᑐᑦ, ᐊᔭᐅᖅᓯᔾᔪᑕᐅᓂᐊᖅᑐᑦ ᐊᒻᒪᓗ ᓴᐳᓐᓂᐊᕈᑕᐅᓂᐊᖅᑐᓄᑦ ᐃᓄᖕᓄᑦ 
ᐊᓐᓂᐊᓕᖅᑎᑦᑎᑕᐃᓕᒪᓂᕐᒧᑦ;  

35.  ᑎᓕᐅᖅᑕᐅᓗᑎᒃ ᐊᐃᓯᓯᒃᑯᑦ ᐱᔪᒥᓴᐃᔨᐅᖁᓗᒋᑦ ᐋᓐᓂᐊᖅᑐᓕᕆᓂᕐᒥᒃ ᖃᐅᔨᓴᕈᑎᒃᓴᓂᒃ, ᐃᓕᓐᓂᐊᖅᑐᓕᕆᓂᕐᒥᒃ 
ᐊᒻᒪᓗ ᐊᔪᕈᓃᖅᓴᐅᑎᒃᓴᓂᒃᒃ ᐃᓄᖕᓄᑦ ᐋᓐᓂᐊᖅᑐᓕᕆᔨᐅᖃᑕᐅᕙᒃᑐᓄᑦ.  

ᓂᕿᒃᓴᖃᑦᑎᐊᕈᓐᓇᕆᐊᖃᕐᓂᖅ 

36.  ᐊᔭᐅᖅᑕᐅᓗᑎᒃ ᐊᐃᓯᓰᒃᑯᑦ ᓯᕗᓕᐅᖅᑎᖏᑦ ᐊᔭᐅᖅᑎᐅᓂᐊᕐᒪᑕ ᐱᕙᓪᓕᐊᓂᖏᓐᓄᑦ ᓄᓇᕐᔪᐊᑉ ᐅᑭᐅᖅᑕᖅᑑᓂᖓᓂ, 
ᓄᓇᓕᖕᒥᐅᑕᓂᒡᓗ ᐊᔾᔨᒌᖏᑦᑑᑎᐅᔪᓂᒃ ᐆᒪᔪᓕᕆᔨᐅᓂᕐᒥᒃ ᐊᐅᓚᑦᑎᔨᐅᔪᓐᓇᖅᑐᓂᒃ (CBM) ᐊᑐᒐᒃᓴᓂᒃ ᐊᒻᒪᓗ 
ᖃᐅᔨᓴᖅᑕᐅᓂᖏᓐᓄᑦ ᐱᓕᕆᐊᒃᓴᓂᒃ ᐊᑐᓕᖅᑎᑦᑎᓯᒪᓂᐊᖅᑐᓂᒃ ᓂᕿᒃᓴᖃᕈᓐᓇᕆᐊᖃᕐᓂᖏᓐᓂᒃ ᐃᓱᒪᖃᕐᓂᖅ 
ᑕᒫᓂ ᐅᑭᐅᖅᑕᖅᑐᒥᐅᑕᓕᕆᔩᑦ ᑲᑎᒪᔨᖏᓐᓄᑦ ᐱᓕᕆᔨᐅᑎᑕᐅᔪᓄᑦ ᑎᒥᖁᑎᖏᓐᓄᑦ ᐊᒻᒪᓗ  ᐊᔭᐅᖅᑎᐅᓂᐊᖅᑐᓂᒃ 
ᐃᓄᐃᑦ ᓂᕿᒃᓴᖃᕈᓐᓇᕆᐊᖃᕐᓂᖏᓐᓂᒃ  ᐊᒻᒪᓗ ᐅᓗᕆᐊᓇᑦᑐᒦᑕᕆᐊᖃᖏᓐᓂᖏᑦ  ᑕᒪᐃᓐᓂᑦᑎᐊᖅ ᐊᐃᓯᓰᒃᑯᑦ 
ᐱᓕᕆᐊᕆᕙᒃᑕᖏᐃᓐᓂᒃ, ᐃᓚᖃᖅᑐᓂᒃ ᓄᓇᓕᖕᓂ ᐊᓐᓂᐊᓕᖅᑎᑦᑎᑕᐃᓕᒪᓂᖅ ᐊᒻᒪᓗ ᖃᓄᐃᖏᓐᓂᖅ, 
ᐸᐸᑕᐅᓂᖏᑦ, ᐊᑐᓕᖅᑎᑕᐅᓂᖏᓐᓄᑦ  ᐃᓄᐃᑦ ᖃᐅᔨᒪᔭᑐᖃᖏᑦ, ᐊᑐᖅᑕᐅᓂᖏᑦ ᐃᓄᐃᑦ 
ᐊᐅᓚᑦᑎᔨᐅᖃᑕᕐᓂᖏᓐᓂᒃ ᐱᐅᓯᑐᖃᕆᔭᐅᖏᓐᓇᖅᑐᑦ, ᐱᐅᓂᖅᓴᓂᒃ ᐊᐅᓚᑦᑎᔨᐅᖃᑎᒌᒎᓐᓇᕐᓂᕐᒥᒃ 
ᐋᕿᐅᒪᑎᑦᑎᒋᐊᕐᓂᖅ, ᐱᑕᖃᐃᓐᓇᕐᓂᐊᖅᑐᓂᒃ ᐱᔭᐅᔪᓐᓇᖅᑎᑦᑎᓂᖅ ᐆᒪᔪᕐᓂᒃ, ᓱᕈᕐᓇᖅᑐᓕᕆᓂᖅ, 
ᐊᔾᔨᒋᖏᒃᑑᑎᐅᔪᓂᒃ ᐆᒪᔪᓕᕆᓂᖅ, ᓯᓚᐅᑉ ᐊᓯᔾᔨᖅᐸᓪᓕᐊᓂᖓᓂᒃ, ᐊᑐᐃᓐᓇᕐᔪᓐᓇᕐᓂᖏᓐᓂᓗ ᓂᕿᑦᑎᐊᕙᐃᑦ 
ᑎᒥᒧᑦ ᐱᐅᔪᑦ;  

37. ᐅᖃᐅᑎᔭᐅᓯᒪᓗᑎᒃ; ᐊᐃᓯᓰᒃᑯᑦ ᓯᕗᓕᐅᖅᑎᖏᑦ ᑕᐱᕆᔭᐅᖁᓪᓗᒋᑦ ᐱᐅᓂᖅᓴᓂᒃ ᐃᓄᐃᑦ 
ᓂᕿᒃᓴᖅᑖᕐᕕᒋᔪᓐᓇᖃᑕᕐᓂᐊᖅᑕᖏᓐᓂᒃ, ᐱᐅᓂᖅᓴᓂᒃ ᐃᓄᐃᑦ ᓂᕿᒃᓴᕆᓐᓇᖅᐸᒃᑕᖏᓐᓂᒃ 
ᐱᕝᕕᐅᔪᓐᓇᖃᑦᑕᕐᓂᐊᖅᑐᓂᒃ, ᑐᓴᐅᒪᔭᐅᑎᑕᐅᖃᑦᑕᕐᓗᑎᒡᓗ ᐊᒃᑐᖅᑕᐅᓯᒪᔪᓇᕐᓂᖏᓐᓂᑦ ᐊᑑᑎᖃᕈᓐᓇᕐᓂᖏᓐᓂᒃ 
ᐱᐅᓂᖅᓴᓂᒃ ᓂᕿᒋᖃᑦᑕᖅᑕᖏᑦ ᐃᓄᐃᑦ ᓂᕿᒃᓴᖃᑦᑎᐊᕈᓐᓇᕆᐊᖃᕐᓂᖏᓐᓄᑦ ᐱᔾᔪᑎᖃᖅᑐᓂᒃ 
ᓴᕿᑉᐸᓪᓕᐊᓂᖏᓐᓄᑦ ᐊᓯᔾᔨᖅᐸᓪᓕᐊᓂᖏᑦ ᐃᓅᔾᔪᑎᒃᓴᓕᐅᕈᑏᑦ ᐊᒻᒪᓗ ᐃᓅᓯᕆᔭᐅᔪᓂᒃ 
ᖃᓄᐃᓕᖓᕙᓪᓕᐊᓕᕐᓂᖏᓐᓂᑦ, ᓱᕈᕐᓇᖅᑐᖃᓕᕐᓂᕐᒧᑦ, ᓯᓚᐅᑉ ᐊᓯᔾᔨᖅᐸᓪᓕᐊᓂᖓᓄᑦ, ᐊᒻᒪᓗ 
ᒪᓕᒐᓕᐅᕈᑕᐅᕙᖕᓂᕐᒧᑦ ᐃᓱᒪᓕᐅᖅᑕᐅᕙᓕᖅᑐᑦ ᐊᓯᑦᑎᓐᓄᑦ ᐱᔾᔪᑎᖃᖅᑐᓂᒃ ᓇᓄᕐᓂᒃ, ᓇᑦᓯᕐᓂᒃ, ᐊᓯᖏᓐᓂᒡᓗ 
ᑕᕆᐅᕐᒥᐅᑕᓂᒃ ᐊᒻᒪᓗ ᓄᓇᒥᐅᑕᓂᒃ ᐆᒪᔪᓂᒃ ᓂᕐᔪᑎᓂᒃ; 

38.  ᐊᔭᐅᖅᑕᐅᓗᑎᒃ ᐱᔾᔪᑎᖃᓪᓗᑐᖅᑐᓂᒃ ᐊᐃᓯᓰᒃᑯᑦ ᓯᕗᓕᐅᖅᑎᖏᑦ ᓂᓪᓕᕆᐊᖅᑎᐅᖃᑕᕐᓗᑎᒃ 
ᐊᒃᑐᖅᑕᐅᓯᒪᔪᓐᓇᕐᓂᖏᓐᓂᒃ ᐃᓄᐃᑦ ᓂᕿᒃᓴᖃᑦᑎᐊᕈᓐᓃᕈᓐᓇᕐᓂᖏᓐᓄᑦ ᐊᒻᒪᓗ 
ᐅᓗᕆᐊᓇᖅᑐᒦᑕᕆᐊᖃᖏᓐᓂᖏᓐᓂᒃ  ᐃᓄᐃᑦ ᐋᓐᓂᐊᓕᕈᑎᒋᔪᓐᓇᖅᑕᖏᓐᓂᒃ; 



 ᑎᑎᕋᖅᑕᐅᓵᖅᓯᒪᔪ ᑦ  ᑭᑎᒑᕐ ᔪ ᖕᓂ ᐃᓕᑕᕆᔭᐅᓯᒪᓂᖏᑦ  ᐅᖃᐅᔾ ᔪᐃᒋᐊᕈᑏᑦ  - ᐃᓱᒪᒃ ᓴᖅᓯᐅᕈᑕᐅᔭᕆᐊᓕᖅ ᑲᑎᒪᔭᖅᑐᖅᓯᒪᔪᓄᑦ  ᐊᐃᓯᓰ ᒃ ᑯᑦ  
ᑕᒪᕐ ᒥᒃ  ᑲᑎᒪᕐ ᔪᐊᕐ ᓂᖓᓐᓂ 

39. ᐅᖃᐅᑎᔭᐅᓯᒪᓗᑎᒃ ᐊᐃᓯᓰᒃᑯᑦ ᓯᕗᓕᐅᖅᑎᖏᑦ ᑕᐱᕆᔭᐅᖃᑦᑕᖁᓪᓗᒋᑦ ᓴᖏᓂᖅᑖᖅᑎᑦᑎᕙᓪᓕᐊᒋᐊᕐᓂᖅ ᐃᓄᖕᓂᒃ 
ᓴᕿᑎᑦᑎᓂᖏᓐᓂᒃ ᒐᕙᒪᖃᕐᕕᐅᔪᓂᒃ, ᐃᓅᓯᖃᕐᕕᐅᔪᓂᒃ ᐊᒻᒪᓗ ᑮᓇᐅᔭᓕᐅᕐᕕᒃᓴᓂᒃ ᐊᕙᑎᓂᒃ. 
ᑐᖓᕕᖃᕐᓂᐊᖅᑐᓂᒃ ᐃᓄᐃᑦ ᐃᓅᓯᕆᕙᒃᑕᖏᓐᓂᒃ, ᐱᐅᓂᖅᐹᓂᒃ ᑕᐃᒪᐃᑎᑦᑎᒋᐊᖅᐸᒃᑐᓂᒃ ᐃᓄᖕᓄᑦ 
ᓂᕿᒃᓴᖃᕐᕕᐅᑎᑦᑎᓈᕆᐊᖃᕐᓂᕐᒧᑦ; 

40. ᐅᖃᐅᑎᔭᐅᓯᒪᓗᑎᒃ ᐊᐃᓯᓰᒃᑯᑦ ᐸᕐᓇᐃᖁᓪᓗᒋᑦ ᐊᒻᒪᓗ ᑲᑎᒪᑎᑦᑎᓗᑎᒃ ᐃᓄᖕᓂᒃ ᑲᑎᒪᔾᔪᑕᐅᓂᐊᖅᑐᓂᒃ ᐆᒪᔪᕐᓂᒃ 
ᐊᐅᓚᑦᑎᓂᕐᒥᒃ. 

ᑐᓴᐅᒪᖃᑦᑕᐅᑎᓕᕆᓂᖅ  

41. ᐱᔪᒥᓴᖅᑕᐅᓗᑎᒃ ᐊᐃᓯᓯᒃᑯᑦ ᐱᓕᕆᖃᑎᖃᕈᓐᓇᕐᓂᖅ ᐃᓄᖕᓂᒃ ᐊᓯᖏᓐᓂᒡᓗ ᓇᖕᒥᓂᕆᔭᐅᔪᓂᒃ ᑐᓴᐅᑎᓕᕆᔨᓂᒃ 
ᑲᑐᔾᔨᖃᑎᒋᓂᖏᓐᓂᓗ ᐊᑐᖅᑕᐅᖃᑦᑕᖁᓂᕐᒧᑦ ᐊᑐᑎᖃᑦᑎᐊᕈᓐᓇᖅᑐᓂᒃ ᑐᓴᐅᒪᖃᑦᑕᐅᑎᔾᔪᑎᒃᓴᓂᒃ ᐱᕙᓪᓕᐊᖁᓗᒋᑦ, 
ᖃᐅᔨᒪᔭᐅᕙᓪᓕᐊᔪᓂᒃ ᐅᖃᐅᓯᖃᕈᓐᓇᕐᓂᖅ ᐊᒻᒪᓗ ᐱᕙᓪᓕᐊᔪᓐᓇᕐᓂᖏᓐᓂᒃ ᐅᑭᐅᖅᑕᖅᑐᓕᒫᒥ ᐃᓄᖏᓐᓂᓗ 
ᑐᓴᐅᒪᖃᑕᐅᑎᔾᔪᑎᒃᓴᓂᒃ ᐃᓄᖕᓂᒃ ᐃᓄᖕᓄᑦ ᐊᒻᒪᓗ ᐅᖃᖃᑎᒋᖏᓐᓇᕈᓐᓇᕐᓂᖏᓐᓂᒃ; 

42.  ᑎᓕᔭᐅᓗᑎᒃ ᐊᐃᓯᓯᒃᑯᑦ ᑲᔪᓯᓐᓇᖁᔭᐅᓂᖅ ᑐᓴᐅᒪᖃᑎᑕᐅᑎᓂᕐᒥᒃ ᐱᓕᕆᐊᖃᕐᓂᖅ ᓴᕿᑕᐅᕙᓪᓕᐊᔪᓂᒡᓗ 
ᑐᓴᐅᒪᑎᑦᑎᖃᑕᕐᓗᑎᒃ ᓄᓇᓕᒡᔪᐊᕐᓂᒃ, ᐊᐃᓯᓯᒃᑯᑦ ᐱᓕᕆᕕᖏᓐᓂᒃ ᐃᓄᖕᓄᓪᓗ ᑐᓴᒐᒃᓴᓕᕆᔨᒃᑯ ᐊᓯᐊᒍᓪᓗ 
ᑐᓴᐅᒪᖃᑦᑕᐅᑎᔾᔪᑎᒃᓴᑎᒍᑦ.  

ᐃᓕᓐᓂᐊᖅᑐᓕᕆᓂᖅ ᐊᒻᒪᓗ ᐅᖃᐅᓯᓕᕆᓂᖅ 

43. ᑎᓕᔭᐅᓯᒪᓗᑎᒃ ᒪᑯᓂᖓ ᐊᐃᓯᓰᒃᑯᑦ ᓯᕗᓕᐅᖅᑎᖏᑦ ᐊᔭᐅᖅᑎᐅᖁᓪᓗᒋᑦ ᐃᓕᓐᓂᐊᖅᑐᓕᕆᓂᕐᒧᑦ 
ᑕᐅᖅᓰᖃᑦᑕᐅᑎᔪᓐᓇᕐᓂᖅ, ᑭᐴᑎᔪᓐᓇᕐᓂᖅ ᐱᐅᓂᖅᐹᓂᒃ ᐃᓕᓐᓂᐊᖅᑐᓕᕆᓂᕐᒧᑦ ᐊᑐᖅᑕᐅᔪᓐᓇᖅᑐᓐᓂᒃ, ᐊᒻᒪᓗ 
ᑲᑎᒪᑎᑦᑎᓗᑎᒃ ᖃᐅᔨᒪᔨᑕᕐᓂᒃ ᐃᓕᓴᔨᐅᕙᒃᑐᓂᒡᓗ ᓇᑭᑐᐃᓐᓇᖅ ᐅᑭᐅᖅᑕᖅᑑᓂᕐᒥᒃ, ᐊᑐᓕᖁᔭᐅᓕᕈᓐᓇᕐᓂᐊᕐᒪᑕ 
ᖃᓄᖅ ᓴᓇᔭᐅᔪᓐᓇᕐᓂᖏᓐᓂᒃ ᐅᕝᕙᓗᓐᓂᑦ ᐱᐅᓯᒋᐊᖅᑕᐅᔪᓐᓇᕐᓂᖏᓐᓂᒃ ᐃᓕᖅᑯᓯᖏᓐᓄᑦ ᐃᓄᐃᑦ ᒪᓕᒃᑐᓂᒃ 
ᐃᓕᖅᑯᓯᕆᔭᐅᔪᓂᒃ ᐃᓕᓐᓂᐊᕈᑎᒃᓴᓕᐅᖅᓯᒪᓂᖅ;  

44.  ᐃᑲᔪᖅᓱᐃᓂᖅ ᐊᔪᕈᓐᓃᖅᓴᖅᑕᐅᓂᖏᓐᓄᑦ, ᐱᓕᕆᐊᒃᓴᖅᑖᖅᑎᑕᐅᓂᖏᓐᓄᑦ ᐊᒻᒪᓗ ᐸᐸᑕᐅᓂᖏᓐᓄᑦ ᐊᑐᒐᒃᓴᐃᑦ 
ᐃᓄᖕᓂᒃ ᐃᓕᓐᓂᐊᖅᑎᔨᓂᒃ ᑕᒪᐃᓐᓂᑎᐊᕐᓗ ᐊᔾᔨᖐᖏᑑᑎᐅᔪᓂ ᓴᓇᕆᔭᐅᔪᓂᒃ; 

45.  ᑎᓕᔭᐅᓯᒪᓗᑎᒃ ᒪᑯᓂᖓ ᐊᐃᓯᓰᒃᑯᑦ ᓯᕗᓕᐅᖅᑎᖏᑦ ᑲᔪᓯᓐᓇᕐᓗᑎᒃ ᑐᓴᐅᔭᒪᔭᐅᓂᖏᓐᓂᒃ ᐊᒻᒪᓗ 
ᓯᕗᓕᐅᖅᑎᐅᓂᖏᓐᓂᒃ ᐱᓕᕆᐊᒃᓴᓂᒃ ᐱᒋᐊᖅᑎᑕᐅᓯᒪᔪᓂᒡᓗ ᓴᖏᓂᖅᑖᒃᑲᓐᓂᕈᑕᐅᓂᐊᖅᑐᓂᒃ ᐃᓄᐃᑦ 
ᐅᖃᐅᓯᖏᓐᓄᑦ, ᐃᓚᖃᕐᓗᑎᒃ ᑕᐃᒃᑯᓂᖓ ᑐᑭᓯᓂᐊᖅᑕᐅᓂᖏᓐᓂᒃ, ᓇᐅᑦᑎᖅᑐᖅᑕᐅᓂᖏᓐᓂᒃ ᐊᒻᒪᓗ 
ᐊᔭᐅᖅᑕᐅᓂᖏᓐᓂᒃ ᐅᑭᐅᖅᑕᖅᑐᒥᐅᑕᓖᒫᑦ ᓄᓇᖃᖅᑐᑐᖃᐃᑦ ᐅᖃᐅᓯᖏᓐᓂᒃ ᐱᓕᕆᐊᖃᕈᑏᑦ ᑕᐃᒃᑯᓄᖓ 
ᐅᑭᐅᖅᑕᖅᑐᒥᐅᑕᓕᕆᓂᑦᒧᑦ ᑲᑎᒪᔨᕐᔪᐊᕐᓄᑦ. 

ᐃᓄᐃᑦ ᖃᐅᔨᒪᔭᑐᖃᖏᑦ ᐊᒻᒪᓗ ᖃᐅᔨᓴᕈᑏᑦ 

46.  ᐅᖃᐅᑎᔭᐅᓯᒪᓗᑎᒃ ᐊᐃᓯᓰᒃᑯᑦ ᐊᔪᐃᓐᓇᖁᓪᓗᒋᑦ ᐱᑕᖃᖁᔨᓂᖅ ᐊᑐᖅᑕᐅᓂᖏᓐᓂᒃ 
ᐊᑐᓕᖅᑎᑕᐅᔭᕆᐊᖃᕐᓂᖏᓐᓂᓗ ᐃᓄᐃᑦ ᖃᐅᔨᒪᔭᑐᖃᖏᑦ ᖃᐅᔨᓴᖅᑕᐅᓂᐊᖅᑐᓂᒃ ᐱᓕᕆᐊᖑᔪᓂᒃ 
ᐅᓂᒃᑲᓕᐊᓂᒡᓗ ᑕᒪᐃᓐᓂᑦᑎᐊᕐᓗ ᐊᑑᑎᖃᖅᑐᓂᒃ ᐃᓱᒪᓕᐅᕈᑕᐅᕙᖕᓂᐊᖅᑐᓂᒃ ᐱᐅᕆᔭᐅᕙᒃᑐᓂᒃ; 

47.   ᑎᓕᔭᐅᓯᒪᓗᑎᒃ ᒪᑯᓂᖓ ᐊᐃᓯᓰᒃᑯᑦ ᓯᕗᓕᐅᖅᑎᖏᑦ ᓇᓗᓇᐃᔭᐃᔨᐅᖃᑦᑕᕐᓗᑎᒃ, ᐃᓚᐅᖃᑕᕐᓗᑎᒃ ᐊᒻᒪᓗ 
ᐃᓚᐅᑎᑦᑎᖃᑦᑕᕐᓗᑎᒃ ᐊᑑᑎᖃᑦᑎᐊᕐᓂᐊᖅᑐᓂᒃ ᑕᒪᐃᓐᓂᑦᑎᐊᖅ ᐅᑭᐅᖅᑕᖅᑐᒥ ᖃᐅᔨᓴᖅᑕᐅᔪᓂᒃ ᐊᒻᒪᓗ 
ᑐᑭᓯᓂᐊᕈᑕᐅᔪᒪᔪᒧᓂᒃ, ᐊᔭᐅᖅᑕᐅᓗᑎᒃ ᐊᒻᒪᓗ ᐃᑲᔪᖅᑎᐅᓪᓗᑎᒃ ᐱᓕᕆᐊᒃᓴᓂᒃ ᓴᕿᐅᒪᑎᑦᑎᓂᐊᖅᑐᓂᒃ 
ᐃᓚᐅᑎᑦᑎᔪᓐᓇᑦᑎᐊᖃᑕᕐᓂᕐᒥᒃ ᑕᒪᐃᓐᓂᒃ ᐊᑐᖅᑕᐅᑎᑦᑎᓂᕐᒥᒃ ᐃᓄᐃᑦ ᖃᐅᔨᒪᔭᑐᖃᖏᓐᓂᒃ ᐊᒻᒪᓗ ᖃᓗᓈᑦ 
ᖃᐅᔨᓴᕈᑎᒋᕙᒃᑕᑐᖃᖏᓐᓂᒃ; 

48.  ᐅᖃᐅᑎᔭᐅᓯᒪᓗᑎᒃ; ᐊᐃᓯᓰᒃᑯᑦ ᓯᕗᓕᐅᖅᑎᖏᑦ ᐊᔭᐅᖅᑎᐅᖁᓪᓗᒋᑦ ᖃᐃᔨᒪᔭᐅᓂᖏᓐᓂᒃ ᓄᓇᖕᓕᐅᑕᓂᒃ 
ᓇᐅᑦᑎᖅᑐᖅᑕᐅᓗᑎᒃ ᖃᓄᐃᓕᐅᕈᓯᕐᓂᒃ ᑐᖓᕕᖃᕐᓂᐊᖅᑐᓂᒃ ᐃᓄᐃᑦ ᖃᐅᔨᒪᔭᑐᖃᖏᓐᓂᒃ, ᐊᒻᒪᓗ 
ᐱᓕᕆᖃᑎᖃᖁᓪᓗᒋᑦ ᐃᓚᒋᕙᓕᖅᑕᖏᓐᓂᒃ ᓴᓇᔭᐅᓂᖏᓐᓄᑦ ᖃᓄᐃᓕᐅᕈᑎᒃᓴᐃᑦ ᐊᒻᒪᓗ ᓴᓇᕐᕈᑎᒃᓴᐃᑦ 
ᐊᑐᓕᖅᑎᑦᑎᔾᔪᑕᐅᓂᐊᖅᑐᓂᒃ ᓈᒪᔪᓂᒃ ᓄᓇᓕᖕᓂ ᓇᐅᑦᑎᖅᑐᐃᔾᔪᑎᒃᓴᐃᑦ ᐊᒻᒪᓗ ᖃᐅᔨᓴᕈᑎᒃᓴᐃᑦ; 

49.  ᐅᖃᐅᑎᔭᐅᓯᒪᓗᑎᒃ ᐊᐃᓯᓰᒃᑯᑦ ᓯᕗᓕᐅᖅᑎᖏᑦ ᐱᓕᕆᕙᓪᓕᐊᖁᓪᓗᒋᑦ ᓴᕿᑎᑦᑎᓂᕐᒥᒃ ᐱᐅᔫᑎᓂᒃ 
ᐃᒃᐱᒍᓱᑦᑎᐊᕐᓂᐊᖅᑐᓂᒃ ᐊᒻᒪᓗ ᑲᒪᔨᐅᑦᑎᐊᕈᑕᐅᓂᐊᖅᑐᓂᒃ ᖃᐅᔨᓴᕈᑎᓂᒃ 



 ᑎᑎᕋᖅᑕᐅᓵᖅᓯᒪᔪ ᑦ  ᑭᑎᒑᕐ ᔪ ᖕᓂ ᐃᓕᑕᕆᔭᐅᓯᒪᓂᖏᑦ  ᐅᖃᐅᔾ ᔪᐃᒋᐊᕈᑏᑦ  - ᐃᓱᒪᒃ ᓴᖅᓯᐅᕈᑕᐅᔭᕆᐊᓕᖅ ᑲᑎᒪᔭᖅᑐᖅᓯᒪᔪᓄᑦ  ᐊᐃᓯᓰ ᒃ ᑯᑦ  
ᑕᒪᕐ ᒥᒃ  ᑲᑎᒪᕐ ᔪᐊᕐ ᓂᖓᓐᓂ 

ᓇᓗᓇᐃᒃᑯᑕᕆᔭᐅᓂᐊᖅᑐᓂᒃ/ᐊᑐᐊᒐᕆᔭᐅᓂᐊᖅᑐᓂᒃ ᐃᒃᐱᒋᔭᐅᓗᐊᕆᐊᖅᑐᓂᒃ ᖃᐅᔨᒪᔭᑐᖃᕐᓂᒃ 
ᐅᑎᖅᑎᑦᑎᕙᓪᓕᐊᔪᒪᓂᕐᒧᑦ ᐃᓄᐃᑦ ᓄᓇᖏᓐᓄᑦ; 

50.  ᖃᓄᐃᓕᐅᖁᔭᐅᓯᒪᓗᑎᒃ ᐊᐃᓯᓰᒃᑯᑦ ᓯᕗᓕᐅᖅᑎᖏᑦ ᐃᓚᐅᖁᓪᓗᒋᑦ ᖃᓄᐃᓕᐅᕈᑕᐅᔪᓐᓇᕐᓂᖏᓐᓂᒃ 
ᐊᔭᐅᖅᓯᔾᔪᑕᐅᔪᓂᒃ ᓴᐳᓐᓂᐊᖅᑕᐅᓂᖏᓐᓄᑦ ᐃᓄᖕᓄᑦ ᓴᓇᔭᐅᖄᕐᓂᑰᔪᑦ ᐃᔾᔪᐊᖅᑕᐅᑦᑕᐃᓕᒪᔭᕆᐊᖃᕐᓂᖏᓐᓄᑦ 
ᐱᖁᑎᑐᖃᖏᑦ ᓴᓇᖄᖅᓯᒪᔭᖏᓐᓂᒃ ᐊᒻᒪᓗ ᐱᐅᓯᑐᖃᕐᒥᓂᒃ ᕿᒪᐃᕕᐅᓯᒪᓂᕐᒥᓄᑦ ᓯᕗᓪᓕᕕᓂᑐᕐᑲᖏᓐᓄᑦ 
ᑕᐃᒃᑯᓇᓂ ᓄᓇᕐᔪᐊᕐᒥ ᓴᓇᖄᕐᓂᑰᔪᓂᒃ ᐱᔪᓐᓇᐅᑎᓕᕆᓂᕐᒧᑦ ᐃᓕᑕᕆᔭᐅᔾᔪᑏᑦ ᑎᒥᖁᑎᖏᓐᓂᒃ (WIPO-ᑯᓐᓄᑦ) 
ᐊᒻᒪᓗ ᐊᓯᖏᓐᓂᒃ ᑎᒥᖁᒋᔭᐅᖕᒥᔪᓂ;  

51.  ᐊᔭᐅᖅᑕᐅᓗᑎᒃ ᐱᒋᐊᖅᑎᑕᐅᓯᒪᓕᖅᑐᓂᒃ ᖃᐅᔨᒪᔭᒥᓂᒃ ᑕᐅᖅᓰᖃᑦᑕᐅᑎᔪᓐᓇᕐᓂᖅ/ᖃᐅᔨᔭᐅᔪᓂᒃ ᐊᒻᒪᓗ 
ᖃᐅᔨᒪᑎᑦᑎᔾᔪᑎᒃᓴᓂᒃ ᑕᒫᖓᑦ/ᑕᐃᑲᖓᓪᓗ ᐅᑭᐅᖅᑕᖅᑐᒥᒃ ᐊᒻᒪᓗ ᑎᒍᒥᐊᖅᑕᐅᖁᓪᓗᒋᑦ ᑕᒪᒃᑯᐊ ᐸᐸᑦᑎᕕᖕᓂ 
ᑲᒪᔨᐅᓂᐊᖅᑐᓄᑦ ᑐᓴᐅᒪᔭᐅᑦᑎᐊᕈᓐᓇᕐᓂᐊᕐᒪᑕ ᐊᒻᒪᓗ ᑐᓂᐅᖃᖅᑕᐅᔪᓐᓇᕐᓂᐊᕐᒪᑕ ᐊᑐᐃᓐᓇᐅᑎᑕᐅᓗᑎᒃ ᐃᓄᐃᑦ 
ᖃᐅᔨᒪᔭᒥᓂᒃ ᑕᐅᖅᓰᖃᑦᑕᐅᑎᔪᓐᓇᕐᓂᐊᕐᓂᖅ/ᖃᐅᔨᔭᐅᔪᓂᒃ ᐊᒻᒪᓗ ᖃᐅᔨᒪᑎᑦᑎᔾᔪᑎᒃᓴᓂᒃ ᒪᓕᒃᑐᓂᒃ ᐃᓄᐃᑦ 
ᐊᐅᓚᑦᑎᔾᔪᑎᒋᕙᓚᐅᖅᑕᖏᓐᓂᒃ ᐱᐅᓯᕆᕙᓚᐅᖅᑕᖏᑦ ᐊᒻᒪᓗ ᐊᖏᕈᑎᖏᓐᓂᒃ. 

 

ᐃᒃᓯᕙᐅᑕᖓᑦ ᐊᒻᒪᓗ ᐊᐅᓚᑦᑎᔩᑦ ᑲᑎᒪᔨᖏᑦ ᐃᓄᐃᑦ ᐅᑭᐅᖅᑕᖅᑐᓕᒫᒥ ᑲᑎᒪᔨᕐᔪᐊᖏᑦ ᑕᒡᕘᓇ ᓇᓗᓇᐃᖅᓯᑦᑎᐊᖅᐳᑦ 
ᑖᒃᑯᐊ ᑭᑎᒑᕐᔪᖕᒥ 2014-ᒥ ᐃᓕᑕᕆᔭᐅᓯᒪᔪᑦ ᐅᖃᐅᔾᔨᒋᐊᕈᑎᑦ ᑕᒪᐃᓐᓄᑦ ᐊᖏᖅᑕᐅᓪᓗᑎᒃ ᑲᔪᓯᑎᑕᐅᓚᐅᖅᐳᑦ 
ᑲᑎᒪᔨᖅᑐᖅᓯᒪᔪᓄᑦ 12-ᒋᔭᖓᓐᓂᒃ ᑕᒪᐃᓐᓂᒃ ᑲᑎᒪᔨᕐᔪᐊᕐᓂᖏᓐᓂᒃ ᐃᓄᐃᑦ ᐅᑭᐅᖅᑕᖅᑐᓕᒫᒥ ᑲᑎᒪᔨᕐᔪᐊᖏᓐᓂᒃ ᔪᓚᐃ 
24, 2014-ᒥ.  

 

 
 
 
 
 
 

ᐊᖅᑲᓗᒃ ᓕᖏ 
ᐊᐃᓯᓯᒃᑯᓐᓄᑦ ᐃᒃᓯᕙᐅᑕᖅ 

 

Dᐅᐄᓐ ᓯᒥᑦ 
ᐃᒃᓯᕙᐅᑕᕐᒧᑦ-ᑐᒡᓕᕆᔭᐅᔪᖅ, ᑲᓇᑕ 
 

 ᑳᕈᓪ ᑯᕆᔅᑎᐊᓐᓴᓐ ᐆᓪᓴᓐ  ᐳᔪ 
ᐃᒃᓯᕙᐅᑕᕐᒧᑦ-ᑐᒡᓕᕆᔭᐅᔪᖅ,  ᑲᓚᖡᑦ ᓄᓈᑦ 

 

ᔾᔭᐃᒥ ᔅᑖᑦᔅ 
ᐃᒃᓯᕙᐅᑕᕐᒧᑦ-ᑐᒡᓕᕆᔭᐅᔪᖅ, ᐊᓛᔅᑲ 
 
 

 ᑖᑎᐊᓇ ᐊᑦᓯᕆᓇ 
ᐃᒃᓯᕙᐅᑕᕐᒧᑦ-ᑐᒡᓕᕆᔭᐅᔪᖅ, ᐅᓛᓯᐊ 

 
 

ᕕᐅᕋ ᒥᐊᑦᑳᕝ 
ᐊᐅᓚᑦᑎᔨᑦ ᑲᑎᒪᔨᖏᓐᓄᑦ ᑲᑎᒪᔨᐅᖃᑕᖅ, ᐊᓛᔅᑲ 

 ᐃᐅᓪᕙᐃᕋ ᑐᔪᓐᓂᑰᕙ  
ᐊᐅᓚᑦᑎᔨᑦ ᑲᑎᒪᔨᖏᓐᓄ ᑲᑎᒪᔨᐅᖃᑕᖅ, ᐅᓛᓯᐊ 

 


